МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ  

2018 ОНЫ 01 ДҮГЭЭР САРЫН 17-НЫ ӨДӨР ЭДИЙН ЗАСГИЙН БАЙНГЫН 

ХОРООНЫ ХУРАЛДААНЫ ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	2-9

	2.
	Хуралдааны дэлгэрэнгүй тэмдэглэл:

1.Банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /эцсийн хэлэлцүүлэг/

2.Банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл, Үнэт цаасны тухай, Санхүүгийн зохицуулах хорооны эрх зүйн байдлын тухай, Зөрчлийн тухай хуульд өөрчлөлт оруулах тухай хуулийн төслүүд /анхны хэлэлцүүлэг/

3.Банкин дахь мөнгөн хадгаламжийн даатгалы тухай хуульд нэмэлт, өөрчлөлт оруулах тухай хуулийн төсөл /төслийн үзэл баримтлалыг хэлэлцэх эсэх/
4.Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төсөл
5.Дэд хорооны даргыг сонгох тухай

	13-34
34-35
35-47
47-48
49


 Монгол Улсын Их Хурлын 2017 оны намрын ээлжит чуулганы 

             Эдийн засгийн байнгын хорооны 2018 оны 01 дүгээр сарын 

17-ны өдөр /Лхагва гараг/-ийн хуралдааны 
гар тэмдэглэл
Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 15 минутад Төрийн ордны  “Их эзэн Чингис хаан” танхимд эхлэв. 


Чөлөөтэй: Т.Аюурсайхан, Ж.Бат-Эрдэнэ, Б.Ундармаа, С.Чинзориг, Л.Элдэв-Очир, Д.Эрдэнэбат.

Хэлэлцэх асуудалтай холбогдуулан Улсын Их Хурлын гишүүн Б.Жавхлан, Л.Болд, Д.Дамба-Очир нар санал хэлэв. 
Нэг. Банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Улсын Их Хурлын гишүүн Ө.Энхтүвшин нарын 10 гишүүн 2017.11.17-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, мөн банкны дэд ерөнхийлөгч Б.Лхагвасүрэн, Хууль, эрх зүйн газрын захирал Б.Ганбат, мэргэжилтэн М.Нинжбадгар, Хууль, эрх зүйн хэлтсийн захирал Б.Эрдэнэхуяг, Сангийн яамны Санхүүгийн бодлогын газрын дарга Ө.Баттулга нар оролцов. 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Г.Баярмаа нар байлцав.
Төслийг эцсийн хэлэлцүүлэгт бэлтгэсэн талаар ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Б.Жавхлан танилцуулав.
Танилцуулгатай холбогдуулан Улсын Их Хурлын гишүүн Д.Тэрбишдагва, Б.Баттөмөр, Ж.Ганбаатар нарын тавьсан асуултад ажлын хэсгийн ахлагч, Улсын Их Хурлын гишүүн Б.Жавхлан, Монголбанкны дэд ерөнхийлөгч Б.Лхагвасүрэн, тус банкны Хууль, эрх зүйн газрын захирал Б.Ганбат, Сангийн яамны Санхүүгийн бодлогын газрын дарга Ө.Баттулга нар хариулж, тайлбар хийв. 
 Д.Дамба-Очир: - 1.Төслийн 3 дугаар зүйлийн 17.3 дахь хэсгийг доор дурдсанаар өөрчлөн найруулах:

“17.3.Банкнаас холбогдох этгээдэд олгох зээл, зээлтэй адилтган тооцох актив хөрөнгө, баталгаа, батлан даалт, бусад хэлцлийн дүн нь тухайн банкны өөрийн хөрөнгийн таван хувиас, тэдгээрийн нийлбэр дүн нь өөрийн хөрөнгийн 20 хувиас тус тус хэтэрч болохгүй бөгөөд ийнхүү олгохдоо дараахь шаардлагыг баримтална:
17.3.1.зээл, зээлтэй адилтган тооцох актив хөрөнгө, баталгаа, батлан даалт, бусад хэлцэлд тавих шаардлага, хүү, нөхцөл нь тухайн банкны үйл ажиллагааны ердийн шаардлага, хүү, нөхцөлөөс хөнгөлөлттэй байж болохгүй;

17.3.2.тухайн банкны хувьцааг барьцаалан зээл олгохгүй, зээлтэй адилтган тооцох актив хөрөнгө үүсгэхгүй, баталгаа, батлан даалт гаргахгүй байх;

           17.3.3.олгосон зээл, зээлтэй адилтган тооцох актив хөрөнгийн төлөгдөх хугацаа болон гаргасан баталгаа, батлан даалт, бусад хэлцлийн дуусах хугацаа нь зургаагаас дээш сараар хэтэрсэн, эсхүл тухайн этгээдэд олгосон зээл, зээлтэй адилтган тооцох актив хөрөнгө, баталгаа, батлан даалтын нийт дүн нь тухайн банкны өөрийн хөрөнгийн таван хувиас хэтэрсэн бол уг этгээд банкны удирдах үйл ажиллагаанд аливаа хэлбэрээр оролцохгүй байх.” гэсэн саналыг дэмжье гэсэн санал хураалт явуулъя.

Зөвшөөрсөн:             7

Татгалзсан:               3

Бүгд:                        10

70.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ж.Ганбаатар, Д.Тэрбишдагва нарын тавьсан асуултад ажлын хэсгийн ахлагч, Улсын Их Хурлын гишүүн Б.Жавхлан, Монголбанкны дэд ерөнхийлөгч Б.Лхагвасүрэн нар хариулж, тайлбар хийв. 
2.Төслийн 1 дүгээр зүйлийн 8 дахь заалт буюу 361.1 дэх хэсгийн 361.1.2, 361.1.4 дэх заалтыг нэгтгэн доор дурдсанаар өөрчлөн найруулах:

                   “361.1.2.эдийн засаг, өмчлөх эрх, олон нийтийн аюулгүй байдал, ашиг сонирхол, авлига, үндэсний болон хүн төрөлхтний аюулгүй байдал, энх тайвны эсрэг гэмт хэрэг үйлдэж байгаагүй” гэсэн саналыг дэмжье гэсэн санал хураалт явуулъя.

Зөвшөөрсөн:             7

Татгалзсан:               3

Бүгд:                        10

70.0 хувийн саналаар дэмжигдлээ.

3.Төслийн 3 дугаар зүйлийн 10 дахь заалт буюу 34.2.3 дахь заалтыг доор дурдсанаар өөрчлөн найруулах:

               “34.2.3.бусад банк, түүний нэгдэл, эсхүл банктай харилцан хамаарал бүхий санхүүгийн бус үйл ажиллагаа эрхэлдэг хуулийн этгээдийн эрх бүхий албан тушаалтан биш байх;” гэсэн саналыг дэмжье гэсэн санал хураалт явуулъя.

Зөвшөөрсөн:             8

Татгалзсан:               2

Бүгд:                        10

80.0 хувийн саналаар дэмжигдлээ.
4.Төслийн 1 дүгээр зүйлийн 9 дэх заалт буюу 70 дугаар зүйлийг доор дурдсанаар өөрчлөн найруулах:
“70 дугаар зүйл.Банкийг татан буулгах арга хэмжээ хэрэгжих нөхцөл

70.1.Банкинд эрх хүлээн авагч томилсон бол банкийг албадан татан буулгах арга хэмжээ дараах нөхцөлийн дагуу хэрэгжинэ:

70.1.1.Банкийг албадан татан буулгах шийдвэр гарснаас хойш хугацаанд Банкны гүйцэтгээгүй мөнгөн төлбөрийн үүрэгт хүү, алданги, торгууль тооцохгүй.

70.1.2.Банкинд холбогдох иргэний хэрэг хянан шийдвэрлэх ажиллагаа Иргэний хэрэг шүүхэд хянан шийдвэрлэх тухай хуулийн 80.1.1-д заасны дагуу  түдгэлзүүлнэ.

70.1.3.Банкны эрх хүлээн авагчаас бусад этгээд банкны хөрөнгөөс үл маргах журмаар аливаа шаардлагыг хангуулах эрхгүй.  
70.1.4.Банкны эрх хүлээн авах үйл ажиллагаа хэрэгжих хугацаанд урьд гарсан шүүхийн шийдвэрийн дагуу тухайн банкны зээлийн барьцаалсан эд хөрөнгө болон актив хөрөнгийг борлуулснаас орох орлогоос үл маргах журмаар төлбөр гүйцэтгэхийг хориглоно.

          70.2.Банкийг албадан татан буулгахад хүндрэл учруулж болзошгүй, зарим этгээдийн эрх ашгийг бусдаас илүүтэйд үзсэн шинжтэй эсхүл банкны үйл ажиллагааг зохицуулахад болон харилцагч, хадгаламж эзэмшигч, банкинд зээлдүүлэгчийн эрх ашгийг хамгаалахад сөрөг нөлөөтэй, банкны гүйцэтгээгүй үүргээс банкны эрх хүлээн авагч татгалзах эрхтэй.” гэсэн саналыг дэмжье гэсэн санал хураалт явуулъя.

Зөвшөөрсөн:             8

Татгалзсан:               2

Бүгд:                        10

80.0 хувийн саналаар дэмжигдлээ.
           5.Төслийн 5 дугаар зүйлийн “Банкны тухай хуулийн” гэсний дараа 6 дугаар зүйлийн 6.2 дахь хэсгийн “, түүний хараат болон охин компани” гэснийг, мөн “6 дугаар зүйлийн 6.2.7 дахь заалт, мөн 16.3 дахь хэсэг, мөн 29.2.3 дахь заалтыг” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:             8

Татгалзсан:               2

Бүгд:                        10

80.0 хувийн саналаар дэмжигдлээ.
           6.Тав дахь саналд тусгагдсан /банкны хараат болон охин компани хасагдсан санал дэмжигдсэнтэй холбогдуулан/ Төслийн 3 дугаар зүйлд доор дурдсан агуулгатай 6.3, 6.4, 7.4, 16.1.5, 37.3 дахь хэсэг, заалт нэмэх:

2/3 дугаар зүйлийн 6.3, 6.4 дэх хэсэг:

“6.3.Банк энэ хуулийн 6 дугаар зүйлд заасан үйл ажиллагааг эрхлэх тусгай зөвшөөрөл авахдаа дараах баримтыг бүрдүүлэн Монголбанкинд ирүүлнэ:

6.4.Банкны нэгдлийн бусад оролцогч Санхүүгийн зохицуулах хорооноос санхүүгийн үйл ажиллагааг эрхлэх тусгай зөвшөөрөл авах тухай бүр Санхүүгийн зохицуулах хороо Монголбанкны саналыг урьдчилан авна.”
3/3 дугаар зүйлийн 7.4 дэх хэсэг:
“7.4.Энэ хуулийн 7.1-д зааснаас гадна банк дараах үйл ажиллагаа эрхлэхийг хориглоно:”
4/3 дугаар зүйлийн 16.1.5 дахь заалт:
“16.1.5.тухайн банкнаас үзүүлэх үйлчилгээний урьдчилсан нөхцөл болгож тухайн банкны нэгдлийн оролцогч, өөрийн салбар, төлөөлөгчийн газар болон бусад үйлчилгээгээр үйлчлүүлэхийг харилцагчаас шаардахгүй байх.”
12/3 дугаар зүйлийн 37.3 дэх хэсэг:
           “37.3.Банк нь санхүүгийн сар бүрийн байдлаар дараа сарын 10-ны өдрийн дотор, банк, банкны нэгдлийн оролцогч буюу банкны толгой компани нэгдсэн буюу тусдаа тайланг улирал бүрийн байдлаар дараа улирлын эхний сарын дотор Монголбанкинд гаргаж өгнө.” гэсэн саналыг дэмжье гэсэн санал хураалт явуулъя.

Зөвшөөрсөн:             8

Татгалзсан:               2

Бүгд:                        10

80.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Б.Баттөмөрийн тавьсан асуултад Монголбанкны дэд ерөнхийлөгч Б.Лхагвасүрэн хариулж, тайлбар хийв. 
           7.Төслийн 4 дүгээр зүйлийн “Банкны тухай хуулийн” гэсний дараа 7 дугаар зүйлийн гарчгийн “Банк, түүний хараат болон охин компанид хориглох үйл ажиллагаа” гэснийг “Банкинд хориглох үйл ажиллагаа” гэж, мөн “43 дугаар зүйлийн” гэсний өмнө “37 дугаар зүйлийн 37.2, 37.4 дахь хэсэг, 40 дүгээр зүйлийн 40.1 дэх хэсгийн “банкны толгой компани, тэдгээрийн хараат болон охин компани” гэснийг “банкны нэгдлийн бусад оролцогч” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:             8

Татгалзсан:               2

Бүгд:                        10

80.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ж.Ганбаатарын тавьсан асуултад Монголбанкны дэд ерөнхийлөгч Б.Лхагвасүрэн хариулж, тайлбар хийв. 
           8.Төслийн 3 дугаар зүйлийн 15 дахь заалт буюу 48.1.11 дэх заалтын “, хараат болон компани” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:             6

Татгалзсан:               4

Бүгд:                        10

60.0 хувийн саналаар дэмжигдлээ.
Байнгын хорооноос гарах танилцуулгыг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.
Монголбанкны Ерөнхийлөгч Н.Баяртсайхан хуулийн төслийн хэлэлцүүлгийг явуулсантай холбогдуулан үг хэлэв.
Уг асуудлыг 11 цаг 45 минутад хэлэлцэж дуусав.
Хоёр. Банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай, Үнэт цаасны тухай, Санхүүгийн зохицуулах хорооны эрх зүйн байдлын тухай, Зөрчлийн тухай хуульд өөрчлөлт оруулах тухай хуулийн төслүүд /анхны хэлэлцүүлэг/
Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, мөн банкны дэд ерөнхийлөгч Б.Лхагвасүрэн, Хууль, эрх зүйн газрын захирал Б.Ганбат, мэргэжилтэн М.Нинжбадгар, Хууль, эрх зүйн хэлтсийн захирал Б.Эрдэнэхуяг, Сангийн яамны Санхүүгийн бодлогын газрын дарга Ө.Баттулга нар оролцов. 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Г.Баярмаа нар байлцав.
Төслийг анхны хэлэлцүүлэгт бэлтгэсэн талаар ажлын хэсгийн дүгнэлтийг ажлын хэсгийн ахлагч, Улсын Их Хурлын гишүүн Б.Жавхлан, Хууль зүйн байнгын хорооны санал, дүгнэлтийг Улсын Их Хурлын гишүүн Ж.Ганбаатар нар танилцуулав.

Танилцуулгатай холбогдуулан Улсын Их Хурлын гишүүдээс асуулт гараагүй болно.
Д.Дамба-Очир: - Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай, Үнэт цаасны тухай, Санхүүгийн зохицуулах хорооны эрх зүйн байдлын тухай, Зөрчлийн тухай хуульд өөрчлөлт оруулах тухай хуулийн төслүүдийг анхны хэлэлцүүлгээр нь баталъя гэсэн саналыг дэмжье гэсэн санал хураалт явуулъя.

Зөвшөөрсөн:              7

Татгалзсан:                3

Бүгд:                         10

70.0 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 11 цаг 50 минутад хэлэлцэж дуусав.
Гурав. Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.01.11-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Санхүүгийн бодлогын газрын дарга Ө.Баттулга, Монголбанкны дэд ерөнхийлөгч Б.Лхагвасүрэн, мөн банкны Хууль, эрх зүйн газрын захирал Б.Ганбат, мэргэжилтэн М.Нинжбадгар, тус газрын Хууль, эрх зүйн хэлтсийн захирал Б.Эрдэнэхуяг, Хадгаламжийн даатгалын корпорацийн хуульч Б.Амарбилэг, тус корпорацийн Судалгаа эрсдэлийн үнэлгээний хэлтсийн ахлах мэргэжилтэн Д.Баасандулам нар оролцов. 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав.
Хууль санаачлагчийн илтгэлийг Хөдөлмөр, нийгмийн хамгааллын сайд С.Чинзориг танилцуулав.

Танилцуулгатай холбогдуулан Улсын Их Хурлын гишүүн Б.Жавхлан, Б.Баттөмөр нарын тавьсан асуултад Сангийн дэд сайд Х.Булгантуяа, мөн яамны Санхүүгийн бодлогын газрын дарга Ө.Баттулга, Монголбанкны дэд ерөнхийлөгч Б.Лхагвасүрэн, Хадгаламжийн даатгалын корпорацийн хуульч Б.Амарбилэг нар хариулж, тайлбар хийв.
Улсын Их Хурлын гишүүн Б.Жавхлан, Б.Баттөмөр нар санал хэлэв. 

Улсын Их Хурлын гишүүн Б.Жавхлан уг асуудлыг хойшлуулах горимын санал гаргав.

Д.Дамба-Очир: - Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн үзэл баримтлал болон холбогдох бусад хуулийн төслүүдийг чуулганы нэгдсэн хуралдаанд оруулж, хэлэлцүүлэх нь зүйтэй гэсэн санал хураалт явуулъя.

Зөвшөөрсөн:              8

Татгалзсан:                2

Бүгд:                         10

80.0 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Я.Содбаатар Улсын Их Хурлын чуулганы нэгдсэн хуралдаанд танилцуулахаар тогтов.
Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн үзэл баримтлал болон холбогдох бусад хуулийн төслүүдийг хэлэлцүүлэгт бэлтгэх ажлын хэсгийн ахлагчаар Улсын Их Хурлын гишүүн Я.Содбаатарыг томилохоор болов.
Уг асуудлыг 12 цаг 41 минутад хэлэлцэж дуусав.
Дөрөв. Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төсөл
Хэлэлцэж буй асуудалтай холбогдуулан Үндэсний статистикийн хорооны дарга А.Ариунзаяа оролцов.
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав.
Тогтоолын төсөлтэй холбогдуулан Улсын Их Хурлын гишүүн Б.Жавхлан үг хэлэв. 

Д.Дамба-Очир: - Эдийн засгийн байнгын хорооноос Монголбанкны дэд ерөнхийлөгч, Шинжлэх ухааны академийн тэргүүн дэд ерөнхийлөгч /судалгаа хариуцсан/, Улсын Их Хурлын Эдийн засгийн байнгын хорооны ажлын албаны ахлах зөвлөх нарыг санал болгохыг дэмжье гэсэн санал хураалт явуулъя.

Зөвшөөрсөн:              8

Татгалзсан:                2

Бүгд:                         10

80.0 хувийн саналаар дэмжигдлээ.
Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж, батлуулах нь зүйтэй гэсэн санал хураалт явуулъя. 


Зөвшөөрсөн:              8

Татгалзсан:                2

Бүгд:                         10

80.0 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 12 цаг 46 минутад хэлэлцэж дуусав.
Тав. Дэд хорооны даргыг сонгох тухай

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан байв.

Дэд хорооны даргад нэр дэвшүүлэх талаар Эдийн засгийн байнгын хорооны дарга Д.Дамба-Очир танилцуулав.
Д.Дамба-Очир: - Улсын Их Хурлын Жижиг, дунд үйлдвэрлэлийн хөгжлийн дэд хорооны даргаар Улсын Их Хурлын гишүүн Жамбалын Ганбаатарыг улируулан сонгохыг дэмжье гэсэн санал хураалт явуулъя.

Зөвшөөрсөн:              6

Татгалзсан:                4

Бүгд:                         10

60.0 хувийн саналаар дэмжигдлээ.

Хуралдаан 1 цаг 34 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 12  цаг 49 минутад өндөрлөв.

Тэмдэглэлтэй танилцсан:


ЭДИЙН ЗАСГИЙН БАЙНГЫН


ХОРООНЫ ДАРГА Д.ДАМБА-ОЧИР

Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 2018 ОНЫ 01 ДҮГЭЭР САРЫН 
17-НЫ ӨДӨР /ЛХАГВА ГАРАГ/-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ
Д.Дамба-Очир: - Гишүүдийнхээ энэ өглөөний амар амгаланг айлтгая. Өнөөдрийн ирц 52.6 хувьтай болсон байна. Байнгын хорооныхоо хуралдааныг эхлүүлье. 
Өнөөдрийн хэлэлцэх асуудлууд:

1.Банкны тухай хуульд нэмэлт, өөрчлөлт оруулах тухай хуулийн төсөл болон холбогдох хуулийн төслүүд эцсийн хэлэлцүүлгийг хийнэ.

2.Банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл, Үнэт цаасны тухай, Санхүүгийн зохицуулах хорооны эрх зүйн байдлын тухай, Зөрчлийн тухай хуульд өөрчлөлт оруулах тухай хуулийн төслүүд анхны хэлэлцүүлгийг хийнэ. 
3.Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн үзэл баримтлал болон холбогдох бусад хуулийн төслүүдийн хэлэлцэх эсэхийг шийднэ.

4.Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төсөл

4.Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг шийдэхдээ холбогдуулан ажлын хэсэг байгуулна.

5.Жижиг дунд үйлдвэрлэлийн дэд хорооны даргыг сонгох тухай


6.Монгол Улсын эрдэнэсийн сангийн орлого, үндсэн болон гүйлгээний зарлагын 2018 оны төсвийн батлах тухай Улсын Их Хурлын тогтоолын төсөл эдгээрийг хэлэлцэнэ. Хэлэлцэх асуудал 7 асуудал байна. 

Хэлэлцэх асуудалтай холбогдуулж асуух асуулттай гишүүд байна уу? Жавхлан гишүүн, Болд гишүүн. Болд гишүүн асуултаа тавья.
Л.Болд: - Баярлалаа. Байнгын хорооны гишүүдэд энэ өглөөний мэндийг дэвшүүлье. Өмнө нь бид нар Байнгын хороон дээр Эдийн засгийн байнгын хороогоо Их Хуралд хамгийн хариуцлагатай үүрэг хүлээж байгаа Байнгын хороодын нэг л дээ. Тэгээд аль болохоор идэвхтэй ажиллуулах, цаг үеийн тулгамдсан асуудлуудыг байнга ярьж, яамдын сонсголыг сонсож Байнгын ажиллагаатай парламент гэж ямар байх ёстойг харуулж байсан л даа. Өмнөх Байнгын хорооны дарга Тэрбишдагва гишүүн ч гэсэн гишүүд бид нарын саналыг соргогоор хүлээж авч тодорхой мэдээллүүдийг сонсож хэлэлцүүлгүүдийг хийж байсан. Сайшаалтай. Одоо Байнгын хорооны шинэ даргын хувьд ч гэсэн уриалмаар байна. Энэ цаг үед өнөөдөр яах вэ, хурал дээр хэлэлцэгдэж байгаа, манай Байнгын хороогоор орох ёстой асуудлуудыг хэлэлцэлгүй яах вэ. Гэхдээ ирэх 7 хоногоос олон түмний шаардаад байгаа, анхаарлын төвд байгаа хариулт нэхэгдээд байгаа энэ асуудлуудыг хэлэлцмээр байна. Эдийн засгийн байнгын хороо бодлогоо гаргамаар байна. Сая хагас бүтэн сайн өдөр, нэг дэх өдөр хөдөө орон нутагт ажиллаад ирлээ. Өвөрхангай, Баянхонгор гээд. 
Та бүхэн мэдэж байгаа. Өнгөрсөн 7 хоногт улс оронд үүссэн нөхцөл байдалтай холбогдуулаад ялангуяа татвар нэмэгдсэн, үнэ өртөг нэмэгдэж байгаа иргэдийн амьжиргаанд нөлөөлж байгаа энэ асуудлаар Үйлдвэрчний эвлэл нэлээн томоохон жагсаал цуглаан хийлээ. Өнөөдөр Өвөрхангай аймагт мөн энэ жагсаал цуглаан болох гэж байна. 02 дугаар сарын 01-нээс нийт аймгууд Улаанбаатар хот гээд улс орон даяар ард түмэн хөдлөөд эхэллээ л дээ. Эдийн засгийн байнгын хороо юу ч болоогүй юм шиг үл анзаараад үл тоогоод сууж байж болохгүй л дээ. Энэ асуудлууд дээр Засгийн газрыг сонсмоор байна, холбогдох яамдыг сонсмоор байна.

Яаралтай татварын нэмэгдлийн 9 татварын нэмэгдлийн асуудлыг яах юм бэ? Алийг нь яаж ойрын үед засаж янзлах юм бэ? Үүн дээр үнэхээр ямар нэгэн улс төргүйгээр асуудлуудаа яримаар байна шүү дээ. Хөдөө явж байхад зудын нөхцөл байдал, үүний эрсдэлийн үнэлгээ хийж, эдийн засагт үзүүлэх нөлөө, өвөлжилтийн хүндрэл энэ асуудлуудыг ч гэсэн өнөөдөр Эдийн засгийн байнгын хороо мэргэжлийн байнгын хорооны хувьд ярих цаг болсон гэж үзэж байна. 

Ойрын үед бол иргэн бүрт хамаарч байгаа анхаарлыг татаж байгаа асуудал бол утааны асуудал байгаа. Утаа гэхээр байгаль орчны асуудал шиг маш буруу юм яваад байгаа юм. Утааг арилгана гэдэг бол эдийн засгийн асуудал. Өнөөдөр бид эдийн засгийн арга механизмаар утааг арилгана. Энэ бодлогоо цөмөөрөө Эдийн засгийн байнгын хороо гаргая л даа. Эцсийн эцэст эзнээ олохгүй бодлого чинь эргээд асуудал улам хурцдаад даамжраад яваад байгаа шүү дээ. Бас нэг анхаарал татаж байгаа асуудал бол Эрдэнэтийн талаар сонсмоор байна. Өчигдөр Хууль зүйн байнгын хороон дээр асуудал тавихаар Байнгын хорооны дарга агсраад загнаад маш бүдүүлэг авирлаж байна лээ л дээ. Тэгэхгүй хэрэггүй шүү дээ. Асуудлыг Их Хурлын гишүүд ярина. Ард түмэн хариулт шаардаж байгаа асуудлуудыг өнөөдөр бид энд ярих ёстой шүү дээ.

Засгийн газар хууль эрх зүйн талаасаа гаргаж байгаа шийдвэр тусдаа. Тэрий Хууль зүйн байнгын хороо ярих байх. Хууль хяналтын байгууллагууд судлах байх. Яг өнөөдөр Засгийн газар ямар асуудал тавьж байна вэ гэхээр иргэдэд 10 хувийн хувьцаа өгье гэж байгаа юм Эрдэнэтийн. Яагаад 10 хувь вэ?  10 хувь гэдэг чинь хэд юм бэ? Хэдий хэр хэмжээний ямар үнэлгээтэй хувьцаа иргэдийн гар дээр очих гээд байгаа юм бэ? Иргэн бүрт хэдий хэмжээний ногдол ашиг ногдох гээд байгаа юм бэ? Энэ чинь эдийн засгийн хувьд ямар бодлого вэ? Яагаад 10 хувь байдаг юм бэ? Яагаад 49 хувь байж болдоггүй юм бэ? Яагаад 100 хувь байж болдоггүй юм бэ? Хэдэн жил Их Хурал дээр хэвтэж байгаа, Байнгын хороонд хэвтэж байгаа хууль байж байгаа шүү дээ. Түрүүчийн Их Хуралд өргөн барьсан, үүний өмнөхийн өмнөх Их Хуралд өргөн барьсан 3 дахь Их Хурлаа дамжаад Баянмонгол корпораци гээд иргэд стратегийн ордод хувь эзэмших арга механизмыг тодорхой болгосон хуулийн төсөл байж байгаа шүү дээ. Үүнийг иргэд маш сайн дэмжиж байгаа. Энэ хуулийг хэрэгжүүлэхгүйгээс өнөөдөр 1072 хувьцаа чинь дампуурчихсан. 1072 хувьцаа өнөөдөр дампуурсан учраас ард түмэн 10 хувь гэдгийг чинь огт авч хэлэлцэхгүй байна шүү дээ. Ерөөсөө үнэмшихгүй байна, тоохгүй байна. Тэгэхээр Эдийн засгийн байнгын хороо өнөөдөр эдийн засгийн тооцоонуудыг хийж, тэр тулгамдсан хуулиудаа гаргаж, стратегийн ордод иргэд хувь эзэмших юм бол үүнийг ямар хэлбэрээр яаж иргэддээ итгэлийг нь түрүүлж, үр ашгийг нь өгөх, амьдралынх нь асуудлыг шийдвэрлэх энэ замаар хэрэгжүүлэх вэ гэдэг нь хариулт шаардсан хойшлуулшгүй асуудал болоод байгаа юм. Тэгэхээр Байнгын хорооны дарга та ойрын хуралдааныхаа хэлэлцэх асуудалд даргын зөвлөл дээр асуудал ярьж байгаад энэ чиглэлийн асуудлуудаар хэлэлцүүлэг хийж, холбогдох сайд дарга нарыг сонсох ийм бололцоог олгож өгнө үү гэж хүсэлт тавьж байна. Баярлалаа.   
Д.Дамба-Очир: - Жавхлан гишүүн. 
Б.Жавхлан: - Банкны системийн үндсэн суурь хоёр хууль яригдаж байгаа. Нэг хууль нь батлагдсан. Нэг гол хууль нь Эдийн засгийн байнгын хороогоор эцсийн хэлэлцүүлгийн өмнө яригдаж байхад Монголбанкны Ерөнхийлөгч нар нь байхгүй байх юм. Энэ хуульдаа ач холбогдол өгөхгүй, хуулиа мартчихсан яваа юм уу? Эсвэл энэ хууль нь цаг хугацааны хувьд яаралтай шаардлага байхгүй байгаа юм уу? Удаа дараа Байнгын хорооны дарга хэлсэн шүү дээ, та өмнө нь хэлээд л байсан. Сануулаад анхааруулаад л байсан. Хэрвээ Ерөнхийлөгч нар нь байхгүй бол үүнийг ярих шаардлага байхгүй шүү дээ. Мэргэжлийн хүмүүсээс тайлбар авах зүйл олон байна. Их Хурал дээр очсон ч гэсэн бас тийм л байдлаар явна. Нэгдүгээрт энэ. 
Ерөнхийлөгч нарыг нь байлгаж байгаад энэ асуудлыг ярьж эхэлмээр байна. 
Д.Дамба-Очир: - Оруулчих Ууганцэцэг ээ, ажлын хэсгийг.  

Б.Жавхлан: - Хоёрдугаарт, өчигдөр Сангийн яамныхан ийм хүсэлт тавьсан юм. Хуулийн хэлэлцүүлэх шатанд олон нийтэд нээлттэй байгаа учраас эдгээрийг сонсож байгаа, олон улсын байгууллагууд ч гэсэн мөн сонсож байгаа. Энэ талаар хуулийн одоо байгаа хүрсэн түвшинд нь өгөх саналууд Сангийн яамнаас байгаа юм байна албан ёсоор. Тэгээд өчигдөр саналуудаа ирүүлсэн юм. Тэрийг нь албан ёсоор яамнаасаа албан бичгээр ирүүл. Тэгвэл Эдийн засгийн байнгын хороон дээр ярьж болох талтай байх гээд өөрсдөд нь хэлсэн юм. Тэрийг та анзаараад, хэрвээ тийм асуудал нь ирвэл хэлэлцэх үү, яах вэ гэдэг дээр та Сангийн яамнаас тодруулаад нэг тийш нь болгоод өгөөч гэж хэлэх гэсэн юм. Баттулга дарга ирчихсэн байна. 
Д.Дамба-Очир: - Эдийн засгийн байнгын хороо улс төржөөд байдаггүй Байнгын хороо. Ойлголцоод явдаг гэж ойлгож байгаа. Би Болд гишүүний хоёр гурван зүйлд тайлбар өгье гэж бодсон юм. Татварын асуудлыг бүгдээрээ ойлгож байгаа. 25-нд Олон улсын валютын сан ирнэ. Сангийн яам Олон улсын валютын сантай суухаар болж байгаа. Эдийн засгийн байдал харьцангуй нэг үеэ бодвол дээшилж байна, сайжирч байна. Тийм учраас татварыг эргээд харах боломжтой байх. 
Эдийн засгийн байнгын хороонд харьяалагддаг гурван байгууллага байдаг. Санхүүгийн зохицуулах хороо, Статистик, Монголбанк гээд дээрээс нь дөрвөн яам байгаа. Эдгээр нь тайлангуудаа хүргүүлж байна. Суурь банкныхаа хуулиудыг хэлэлцэж дуусаад түүний дараа тайлангуудыг нь авч хэлэлцэнэ. Эдийн засгийн байнгын хороон дээр гурван ажлын хэсэг гараад ажиллаж байгаа. Энэ банкны хуулийг хэлэлцэж дууссаны дараа ажлын хэсгийн тогтоолын төслүүдийг Эдийн засгийн байнгын хороогоор авч хэлэлцэх бодолтой байгаа. Энэ том төслүүдийг эхлүүлэх ажлын хэсэг байгаа. Дээрээс нь арилжааны зээлийн хүүг бууруулах ажлын хэсэг байгаа. Үнэт цаасны зах зээлийг хөгжүүлэх 1072 хувьцааг амь оруулах ажлын хэсэг байгаа энэ ажлын хэсгүүдийг дараагийн 7 хоногоос бид нар Эдийн засгийн байнгын хороон дээрээ тавиад явна гэсэн ийм бодолтой байж байна. 
Утааны асуудлаар бусад Байнгын хороо хуралдаж ярьж байна. Тийм учраас харин ч энэ удаа дорвитой шийдвэрүүд гаргаад явах байх. Зарчмын утааг багасгах асуудал нэлээн сайн яригдах гэж би бодож байгаа. ГОК-ийн асуудлаар Эрдэнэт үйлдвэрийн асуудлыг төр 49 хувийг авсан. Энэ Улсын Их Хурлын тогтоолын дагуу хэрэгжүүлж байгаа ажил. Эрдэнэт үйлдвэрийн хувьцааг ард иргэдэд тараахаар болж байгаа. 10 хувь байх уу, хэдэн хувь байх вэ гэдгийг Эдийн засгийн байнгын хороон дээрээ Засгийн газрын гарч байгаа шийдвэрүүдийг хэлэлцэх ярилцах боломжууд нь нээлттэй байгаа. Тийм учраас Болд гишүүн саналаа гаргаж болно гэж би хэлэх гэж байна. 
Жавхлан гишүүний гаргасан саналаар Монголбанкны Ерөнхийлөгч, дэд ерөнхийлөгч нараа дууд. Тэгэхгүй бол бид Банкны асуудлыг чинь хойш нь тавина шүү. Хамгийн түрүүнд хэлэлцэх асуудал бол арилжааны банкны хуулийн асуудал байгаа. Дуудаад байх. 
Хоёрдугаарт, Сангийн яам эцсийн хэлэлцүүлэг дээрээ одоо ямар нэгэн асуудал ярих юм байхгүй. Үүнийгээ өмнө нь ярих хэрэгтэй байсан. Хаана юу хийж явсан юм бүү мэд. Банкны хууль ерөөсөө бараг 3 дахь сар дээрээ орж ирж байна. Хэлэлцэх эсэх асуудлууд яваад. Энэ бол эцсийн хэлэлцүүлгүүд нь хийгдээд явж байна. Олон удаа бид нар та бүхэнд Сангийн яамныханд саналаа өгөөч гэж бичиг албан ёсоор гаргаж байсан. Ерөнхий сайд нь бичгийг нь гаргаж өгч байсан. Та нар юу ч өгөөгүй, өнөөдөр тийм юм яривал байхгүй гэж хэлэх гэж байгаа юм.
Хэлэлцэх асуудалдаа оръё. 

Нэг. Банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Улсын Их Хурлын гишүүн Ө.Энхтүвшин нарын 10 гишүүн 2017.11.17-ны өдөр өргөн мэдүүлсэн, эцсийн хэлэлцүүлэг/
Банкны тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийн эцсийн хэлэлцүүлгийг хийнэ. 

Эцсийн хэлэлцүүлэгтэй холбогдуулж ажлын хэсгийн ахлагч дүгнэлтээ танилцуулна. Жавхлан гишүүнийг микрофонд урьж байна. 
Б.Жавхлан: - Баярлалаа. Та бүгдийн өглөөний амар мэндийг эрье. 
Байнгын хорооны дарга эрхэм гишүүд ээ,
Банкны тухай хуульд нэмэлт, өөрчлөлт оруулах тухай хуулийн төсөл түүнтэй хамт өргөн мэдүүлсэн Төв банкны тухай хуульд өөрчлөлт оруулах тухай, Банкны эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай, Зөрчлийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг 2018 оны 01 дүгээр сарын 11-ний өдрийн Улсын Их Хурлын нэгдсэн хуралдаанаар хийж, төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.


Ажлын хэсэг хуралдаж анхны хэлэлцүүлгийн үеэр хуралдаан даргалагчаас өгсөн чиглэлийн дагуу дараахь чиглэлээр саналын томьёолол болон хуулийн төслүүдийг боловсрууллаа. 

Үүнд, банкны үйл ажиллагаанд хязгаарлалт хийсэн 17 дугаар зүйлийн 17.3 дахь хэсгийг тодорхой болгож, түүний шалгуурыг тусгах, төслийн 36.1.1.2 заалтыг эдийн засаг, өмчлөх эрх, олон нийтийн аюулгүй байдал, ашиг сонирхол, авлига, үндэсний болон хүн төрөлхтний аюулгүй байдал, энх тайвны эсрэг гэмт хэрэг үйлдэж байгаагүй гэж, 3 дугаар зүйлийн 34.2.3 дахь заалтыг бусад банк түүний нэгдэл эсхүл банктай харилцан хамаарал бүхий санхүүгийн бус үйл ажиллагаа эрхэлдэг хуулийн этгээдийн нэр бүхий албан тушаалтан биш байх гэж, мөн түүнчлэн банкийг татан буулгах арга хэмжээ хэрэгжих нөхцөл гэсэн 1 дүгээр зүйлийн 9 дэх заалт буюу 70 дугаар зүйлийг бүхэлд нь өөрчлөн найруулах зэрэг зарчмын зөрүүтэй саналын томьёолол бэлтгэсэн. 
Төслийн 5 дугаар зүйлийн Банкны тухай хуулийн гэсний дараа 6 дугаар зүйлийн 6.2 дахь хэсгийн түүний хараат болон охин компани гэснийг мөн хуулийн 6 дугаар зүйлийн 6.2.7 дахь заалт, 16.3 дахь хэсэг, 29.2.3 дахь заалтыг тус тус нэмэх. 
3.Төслийн 3 дугаар зүйлд банк энэ хуулийн 6 дугаар зүйлд заасан үйл ажиллагааг эрхлэх, тусгай зөвшөөрөл авахдаа дараахь баримтыг бүрдүүлэн Монголбанкинд ирүүлнэ гэсэн 6.3 дахь хэсэг, банкны нэгдлийн бусад оролцогч Санхүүгийн зохицуулах хорооноос санхүүгийн үйл ажиллагааг эрхлэх, тусгай зөвшөөрөл авах тухай бүр Санхүүгийн зохицуулах хороо, Монголбанкны саналыг урьдчилан авна гэсэн 6.4 дэх хэсэг, энэ хуулийн 7.1-д зааснаас гадна банк дараахь үйл ажиллагаа эрхлэхийг хориглоно гэсэн 7.4 дэх хэсэг, тухайн банкнаас үзүүлэх үйлчилгээний урьдчилсан нөхцөл болгож тухайн банкны нэгдлийн оролцогч, өөрийн салбар төлөөлөгчийн газар бусад үйлчилгээгээр үйлчлүүлэхийг харилцагчаас шаардахгүй байх гэсэн 16.1.5 дахь заалтыг тус тус нэмэх. 
4.Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай, Зөрчлийн тухай хуульд өөрчлөлт оруулах тухай, Үнэт цаасны зах зээлийн тухай хуульд өөрчлөлт оруулах тухай, Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслүүдийг хамтад нь боловсруулж хэлэлцүүлэхээр бэлтгэлээ. 
Байнгын хорооны эрхэм гишүүд ээ,
Анхны хэлэлцүүлгийн явцад дэмжигдсэн саналуудыг өргөн мэдүүлсэн төсөлд суулгасан хувь болон эцсийн хэлэлцүүлэгт бэлтгэсэн саналын томьёоллыг та бүхэнд тараасан. Хэлэлцэн шийдвэрлэж өгнө үү. 

Д.Дамба-Очир: - Жавхлан гишүүнд баярлалаа. 
Ажлын хэсгийг танилцуулъя. Баярсайхан Монголбанкны Ерөнхийлөгч, Монголбанкны дэд ерөнхийлөгч Лхагвасүрэн, Монголбанкны Хууль, эрх зүйн газрын захирал Ганбат, Сангийн яамны Санхүүгийн бодлогын газрын дарга Баттулга, Монголбанкны Хууль, эрх зүйн хэлтсийн захирал Эрдэнэхуяг, Монголбанкны Хууль, эрх зүйн газрын мэргэжилтэн Нинжбадгар. Эдгээр хүмүүс оролцож байна. 

Ажлын хэсгийн танилцуулгатай холбогдуулж асуух асуулттай гишүүд нэрсээ өгнө үү? Тэрбишдагва, Баттөмөр гишүүнээр тасаллаа. Тэрбишдагва гишүүн асуултаа тавья. 
Д.Тэрбишдагва: - Баярлалаа. Санал хураалтын үеэр санал болгон дээр асуух асуулт байна. Тэгэхээр Банкны тухай хууль дээр ашиг сонирхлын зөрчлийн асуудал нэлээн яригддаг л даа. Өөрийнхөө банкинд буюу салбар байгуулаад салбартаа зээл олгодог. Салбар гэдэг юм уу охин компани байгуулаад тэрийг нэлээн зааж өгсөн гэж өөрийн чи ярианаас ойлгосон Жавхлан гишүүнээ.  Гэхдээ үүнийг яаж хянах вэ? Ах дүү, хамаатан садан, ураг төрөл, хамаагүй өөр компани байгуулаад түүгээрээ дамжуулаад зээл олгохыг яаж хянах вэ? Одоогийн та нарын ярьж байгаа хуулиар харахад овоо засаж залруулж байгаа юм шиг харагдаж байгаа юм л даа. Үүн дээр би сайшаалтай байгаа юм. Тэгэхдээ энэ Монголын нөхцөлд монголчууд янз янзын арга олдог шүү дээ. 
Хоёрдугаарт, дэлхий дээр байгаа банкнуудын жишээнүүд байна. Банкнуудыг нэг эзэнтэй байлгах, public болгож байна лээ. Гэхдээ нэг эзэнтэй, эзний хувийг тогтоож өгч болохгүй юу. Одоо тухайлбал, Япон, Солонгос олигархи компани гэдэг юм уу монополь компаниудынхаа банкинд хувь эзэмшихийг нь хориглосон байгаа шүү дээ. Гэтэл заримд нь Японд Sony гэдэг ч юм уу олон улсын корпораци, олигархи компани гэдгийг сайн муугаар нь хүн янз янз ярьдаг л даа. Олигархи бүтэцтэй улсууд бол Сингапур, Япон, Солонгосыг олигархи бүтэцтэй, ардчилал бүтэцтэй гээд янз байдаг. Тэгэхээр ийм том компаниуддаа банкинд эзэмших хувийг нь тогтоогоод өгчихдөг тийм ээ? 3 хувиас илүү байж болохгүй. Зарим газар нь ерөөсөө та нар компани байгуулж болохгүй шүү гэдэг. 
Гэтэл манай энэ уул уурхайтай холбоотой, гадны нам дамжсан бүлэглэлүүдтэй холбоотой нууц ноёнтнуудтай холбоотой ийм компаниуд тэгээд эздийнх нь хувь их байдаг. Эздийн хувь их байна гэдэг бол эздийг нь тодорхой хэмжээгээр компани пүүсийн хувийг нь тогтоож өгч болохгүй юу. Тэгэхгүй бол санхүүгийн зах зээл ерөөсөө засрахгүй. Санхүүгийн зах зээлийн гол судас нь эндээ байгаа. Би олон юм асууж болно. Одоо тэгээд үүн дээр чинь сүүлдээ өөрийнхөө дүнгийн 20 хувь 5 хувь хүртэл өөрсдөө зээл авч болно гэж оруулж ирээд байна шүү дээ. Тэгэхээр нэгдүгээрт өөрөө эзэн нь болчих, тэгээд өөрсдөө зээл олгож болно. Зээл олгохдоо 20 хувь хүртэл тэгээд нэг хувьцаа эзэмшигч 5 хувь хүртэл гээд орж ирж байна шүү дээ. Тэгэхээр үүн дээр ямархуу маягаар засаж залруулсан юм байна вэ? Би дахин хэлж байхад нэг компанийн ялангуяа энэ Монголын хадгаламж эзэмшигч 300-400 хүн байдаг гэсэн. Их том мөнгөтэй. Энэ уул уурхайд яасан нам дамжсан бүлэглэлтэй мөнгөтэй компаниуд байдаг. Эд нарын хувь хэмжээг тогтоож өгөхгүй бол ингээд цаашдаа банкаар дамжиж улсаа баллах тийм хандлага байж магадгүй. Банкны үйл ажиллагааг би ерөөсөө буруутгахгүй байгаа. Банкны үйл ажиллагаа зөв явах ёстой. Эрүүл явах ёстой, дампуурч болохгүй. Хяналт тавих гээд аятайхан юмнууд орсон байна лээ. Би тэрийг харсан. Ганцхан энэ хувьцаа эзэмшигчдийн хувийн хэмжээг ялангуяа тодорхой том компаниуд дээр хэмжээ тавьж өгөх чиглэлээр юу гэж бодож байна вэ гэсэн ийм асуулт байна. Дараа нь тодруулъя. 
Д.Дамба-Очир: - Ажлын хэсгийн ахлагч Жавхлан гишүүн хариулна. Тодруулах зүйлүүд байвал Монголбанк хариулна. 
Б.Жавхлан: - Тэрбишдагва гишүүний асуултад хариулъя. Тодорхой асуултууд асууж байна. Эхний асуудал бол холбогдох этгээд болон охин компанитай холбоотой асуудал яригдлаа. Энэ удаа хуульд орж байгаа нэмэлт, өөрчлөлт маань дэгийнхээ хуулиар өргөн баригдсан зөвхөн нэмэлт, өөрчлөлтийнхөө хүрээнд асуудлууд зүйл ангиар яригдах ёстой ийм байгаа. Ийм хүрээнд ажлын хэсэг ажилласан байгаа. Охин компанийн хувьд бол нэмэлт, өөрчлөлтөөр оруулж ирсэн зүйл дотор маш хязгаарлагдмал хүрээнд дурдагдсан. Гэсэн хэдий ч ажлын хэсэг болон нэгдүгээр хэлэлцүүлгийн үеэр Их Хурал дээрээс гарсан санал, гишүүдийн гаргаж байсан удаа дараа гаргасан саналуудаар энэ асуудал хүчтэй дэмжигдээд тэгээд охин компанийн үйл ажиллагааг энэ удаагийн хуулийн зохицуулалтаар бүрэн хязгаарласан. Одоо тэр санал сая миний танилцуулагдсан санал дотор байгаа. Банкны хувьд охин компани байгуулж дэргэдээ ажиллуулах энэ асуудлыг бүрэн хязгаарлаж байгаа гэж ойлгох.
Түрүүн таны хэлж байгаа холбогдох этгээдийг янз бүрийн байдлаар нэлээн далд байдлаар зохицуулалт хийж банкинд мэдэгдэхгүйгээр зээл авч, бусад бараа үйлчилгээгээр банкаар үйлчлүүлээд тэгээд эрсдэлд учруулж болзошгүй байгаа тэр зүйлийг энэ хуулиар яаж хязгаарлах вэ? Ер нь амьдрал дээр үүнийг бүрэн хязгаарлах боломж хүнд байдаг юм байна лээ. Ер нь бол аль болохоор хязгаарлаж болох бүхий л хуулийн боломжуудыг ашиглаж ингэж явж байгаа. Энэ удаа ч гэсэн мөн тодорхой хэмжээний өөрчлөлтүүд нэмэлт тодорхойлолтууд орж ирж байгаа. Тэр талаар ажлын дэд хэсгийнхэн хуулийн мэргэжилтнүүд зүйл заалтаар нь тодорхой хэлээрэй. 
Хувь нийлүүлэгчтэй холбоотой асуудал дээр ч тэр энэ удаагийн нэмэлт, өөрчлөлт дээр хөндөгдөөгүй асуудал. Би тантай санал нийлж байна. Ялангуяа банк дамжсан хувь нийлүүлэгч нарын асуудал манайд эрсдэл учруулдаг. Нэг хувь нийлүүлэгчийн зүгээс гурван ч банкинд байгаа хувь нийлүүлсэн ийм тохиолдлууд манайд байдаг. Үүнээс үүдэж банк хооронд эрсдэлийн үйл ажиллагаанууд явах, түүнээс болж харилцагчдын мөнгө хөрөнгөд эрсдэл учрах ийм зүйлүүд манайд гарч байсан. Энэ зохицуулалтуудыг цаашид Банкны хууль болон Төв банкны хууль бусад хуулиудаар ч гэсэн илүү сайн хязгаарлаж өгөх ийм шаардлагатай байгаа. Энэ удаа нэмэлт, өөрчлөлт нь асуудал орж ирээгүй. Ажлын хэсгээс орж ирсэн асуудлуудын хүрээнд ажилласан байгаа. Шаардлагатай бол нэмж хариулаарай.
Д.Дамба-Очир: - Монголбанк хэн хариулах уу? Тодруулаад тэр заалтуудаар 2 дугаар микрофон Ганбат. 
Д.Ганбат: - Монголбанкны Хууль, эрх зүйн газрын захирал Ганбат. Тэрбишдагва гишүүний асуултад хариулъя. Одоо өргөн баригдсан хуулийн төсөл дээр саяын холбогдох этгээдтэй холбогдолтой таны ярьсан хязгаарлалтуудыг хуулийн төсөлд өргөн барьж орсон. Үүн дээр холбогдох этгээд холбоотой этгээд, харилцан хамаарал бүхий этгээд гээд нэлээн олон нэр томьёогоор оруулсан. 
Өргөн баригдсан төсөл дээр ажлын хэсгийн явцад Байнгын хорооны хуралдаан, Их Хурлын чуулганы нэгдүгээр хэлэлцүүлгийн явцад 17.3-т заасан хязгаарлалтыг нэлээн дэлгэрүүлж оруулсан байгаа. Эндээс томьёоллоос нь үзэх юм бол тухайлбал ингэж тусгаж байгаа юм. Банкнаас холбогдох этгээдэд олгох зээлтэй адилтган тооцох актив хөрөнгө баталгаа, батлан даалт бусад хэлцлийн дүн нь тухайн банкны өөрийн хөрөнгийн 5 хувиас тэдгээрийн нийлбэр нь бол 20 хувиас хэтэрч болохгүй. Ингээд ер нь энэ заалтаас харахаар банкны холбогдох этгээдүүд нь 5 хувиас доош хэмжээний зээл бас авах бололцоо байгаа. Энэ бол одоо мөрдөгдөж байгаа хуулиараа ч гэсэн тийм байгаа. 
Гэхдээ энэ зээлийг өгөхдөө ямар шаардлага баримтлах вэ гэхээр тэр өгч байгаа зээлийнх нь шаардлага хүү, нөхцөл гээд тухайн банкнаас олгогдож байгаа ердийн шаардлага хүү нөхцөлөөс хөнгөлөлттэй нөхцөлтэй байж болохгүй. Дээр нь банкны хувьцааг барьцаалан зээл олгож болохгүй. Зээлтэй адилтган тооцох актив хөрөнгө нь үүсгэхгүй, баталгаа батлан даалт гаргахгүй байхаар ингэж зохицуулж өгч байгаа. Тэгэхээр үүн дээр банкны хувь нийлүүлэгч түүнтэй холбогдох болон холбоотой этгээдтэй холбогдолтой хязгаарлалтын асуудлыг энэ оруулж ирээд өргөн баригдсан хуулийн төслөөр нэлээн хязгаарлалтыг чангатгаж өгсөн ийм заалт орж байгаа л даа. 
Д.Дамба-Очир: - Тэрбишдагва гишүүн тодруулах уу? Тэрбишдагва гишүүн тодруулъя. 
Д.Тэрбишдагва: - Би үүн дээр яах вэ, өөртөө зээл өгч байгаа хүн хамгийн эхний мэдээлэлтэй байдаг. Энэ бол цаанаа ноцтой шүү дээ. Заавал өөрийнхөө банкнаас авахгүй өөр банкнаас авч болно шүү дээ. Үүнд би жаахан эргэлзээд байгаа шүү. Нөгөө талаас Монголбанкнаас Их Хурал дээр ч асууж байсан. Инфляцийн түвшин инфляци, инфляци, инфляци гэж барууны нэг ерөнхийлөгч хэлж байсан гэж жишээ болгоод ярьж байсан. Одоо хадгаламжийн хүүг тодорхой хэмжээгээр тогтооно гэсэн тэрийг болиулсан. Тэгэхээр инфляцийн түвшнээсээ шалтгаалж хадгаламжийн хүү нөлөөлдөг гэж би ингэж ойлгож байгаа. Тэгэхээр инфляцийг 8 хувьд барина гэдэг бол 8 хувиас доошоо хадгаламжийн хүү тогтоож болохгүй гэсэн үг гэж ойлгоод байна шүү дээ, энэ зөв үү буруу юу. 
Цаашдаа инфляцийг ерөөсөө ингэж Их Хурал дээр оруулж ирэхгүйгээр инфляцийг цааш нь бууруулах манайд боломж бий юу? Инфляци буурч байж бид хадгаламжийн хүү буурна. Гэхдээ олон жишээнүүд бий. 

Д.Дамба-Очир: - 4 номер ажлын хэсэг Лхагвасүрэн дэд ерөнхийлөгч. 
Б.Лхагвасүрэн: - Тэрбишдагва гишүүний асуултад хариулъя. Ерөнхийдөө инфляци маань өчигдөр Статистикийн төв газар зарласан 6.4 хувьтай. Онолоороо бол бодит хүү, нэрлэсэн хүү гэж байдаг юм. 8 хувийн хүү байлаа гэхэд инфляци 6.4 хувьтай гарах бол 1.6 хувийн зөрүү нь бодит хүү, бодит орлого байхаар харагддаг юм. Тэгэхээр ерөнхийдөө хадгаламжийн хүү бодитой байлгах нь зохистой гэдэг онолоороо инфляцийн түвшнээс доошоо байж болохгүй гэсэн ийм гаргалгаа яваад байгаа юм. Тэгээд өнөөдөртөө 6.4 хувь гэдэг бол Монголбанкны зорилтот түвшнээс доогуур байна. Эдийн засаг тогтворжих тусмаа инфляцийн хэмжээ маань доошоо буух магадлалтай. Энэ талаар мөнгөний бодлого угаасаа энд зорьж ажиллаж байгаа. Энэ утгаараа хэрвээ хадгаламжийн хүү инфляци доошоо байгаа. 
Д.Дамба-Очир: - Баттөмөр гишүүн асуултаа тавья. Ганбаатар гишүүний нэрийг оруулаарай. 
Б.Баттөмөр: - Асуух гэсэн асуултыг сая Тэрбишдагва гишүүн ерөнхийд нь асуучихлаа. Гэхдээ би хэд хэдэн зүйлийг энд нэмж асууя гэж бодож байгаа юм. Охин компанийн асуудал үндсэндээ Банкны тухай хуулийн өөрчлөлтөөр охин компанийг хориглож байгаа гэж ингэж ойлгож байгаа. Тэгэхээр банкны нэгдэл гээд нэг байгууллага байгаа шүү дээ. Тэгэхээр банкны нэгдлээрээ дамжаад охин компанийн гүйцэтгэж байсан үүрэг чинь цаашдаа явчих юм биш үү. Энэ чиглэлд ямар хариулт байна вэ? Үүнийг нэгдүгээрт хэлээч.
Хоёрдугаарт, Банкны тухай хуулийн өөрчлөлтөөр санхүүгийн зах зээлийн бүтцийг зөв болгох чиглэлээр юу хийгдэж, ямар юм ороод ирэв? Ямар юм хийгдэв, санхүүгийн зах зээлийн бүтэц зөв байна гэдэг нь санхүүгийн зах зээл тогтвортой байна гэсэн үг. Энэ утгаараа ямар юмнууд хийгдэж байна вэ?
Тухайлбал юу гэж асуух гээд байна вэ гэхээр уралдаж хадгаламж авдаг өнөөдрийн энэ тогтолцоо өнөөдрийн энэ бодит байдлыг өөрчлөх чиглэлээр юу хийх вэ? Төв банкны хуульд бол санхүүгийн зах зээлийн зөв бүтцийг бий болгох чиглэл бол үндсэн зорилтуудынх нь нэг болж явдаг. Харамсалтай нь өнгөрсөн жилүүдэд энэ ажил хийгдээгүй. Үүний жишээ юу вэ гэхээр өнөөдөр Монголын эдийн засгийн 95 хувь нь банкин дээр тогтож байгаа. Хөрөнгийн зах зээл, даатгал хөгжөөгүй. Тэгэхээр энэ хуулиар банкнууд хөрөнгийн зах зээлийг дэмжих энэ чиглэлд үйл ажиллагаа явуулахад ямар өөрчлөлтүүд гарч байна вэ гэсэн хоёр дахь асуулт байгаа юм. 

Гурав дахь асуудал юу вэ гэхээр банк дамжсан хувь нийлүүлэгч сая Жавхлан гишүүн ярьж байгаа. Үүнийг анхнаасаа яагаад юунд оруулж ирээгүй вэ? Энэ цаашдаа яваад байх нь зөв гэж үзэж байгаа юу? Олон улсын жишгээрээ бол олон банкинд тодорхой өөрөөр хэлбэл, том хэмжээний хувьцаа эзэмшихийг хориглосон байдаг. Тэгэхээр үүн дээр Монголбанк энэ чиглэл дээр нь юу бодож байна вэ? Яагаад үүн дээр ийм өөрчлөлтүүд оруулаагүй вэ? Эсвэл цаг нь болоогүй байна гэж бодсон юм уу? Эсвэл тодорхой хүмүүсийн эрх ашиг хөндөгдөх гээд байгаа юм уу? Ийм гурван асуулт байна. Хариулт өгөөч. 
Д.Дамба-Очир: - Монголбанк 4 номер Лхагвасүрэн хариулъя.
Б.Лхагвасүрэн: - Баттөмөр гишүүний асуултад хариулъя. Банкны нэгдэлтэй холбоотой энэ хууль эрх зүйн зохицуулалт 2010 оны Банкны тухай хуулийг шинэчлэн найруулахад анх орж ирсэн юм. Тэгээд банкны нэгдэл гэдэг энэ ойлголт нь банк өөрөө толгой компанийн доор нэгдлийн охин компаниар байж болно. Нөгөө талаараа банк өөрөө доороо охин болон хараат компанитай байж болно гэдэг хуулийн зохицуулалт 2010 онд анх орж ирээд энэ зохицуулалт орсон үндсэн шалтгаан зорилго нь бол хөрөнгийн захыг нэлээн хөгжүүлье, банкийг хөрөнгө захад оролцох оролцоог либералчилж чөлөөтэй маягаар ингэж орж ирсэн. Энэ саяын өөрчлөлтөөр охин хараат компанийг нь ерөнхийдөө хориглохоор болж байгаа. Тэгэхээр энэ утгаар банк маань өөрөө нэг толгой компанийн доор охин хэлбэрээр бусад компаниудтай адилхан байна. Тэр нь нэгдлийн маягаар ингэж зохицуулагдаж явж байгаа. Тэгэхээр одоо энэ хуулиар өөрөө охин компани байж болохоос биш доороо охин компанитай байхааргүй ойлгомжтойгоор гарч ирж байна гэж хэлэх гэж байна. 
Таны түрүүчийн санхүүгийн бүтэц гэж ярьж байгаад санхүүгийн бүтэц дотор банкны салбар эргэлдэж байгаа мөнгө нь өөрөө л банкны салбараар дамжиж байгаа учраас нийт эргэлдэж байгаа мөнгөний 95 хувь нь зөвхөн банкны салбарт оногдоод үлдсэн нь хөрөнгийн зах, үнэт цаасны компаниуд, даатгал бусад банк бус санхүүгийн байгууллагыг дамжаад явж байна. Ерөнхийдөө 1990 оны үеэс харах юм бол энэ хоорондоо ойрхон байсан зүйл маань жил өнгөрөх тусам улам холдоод байгаа юм. Тэгэхээр үнэт цаасны зах зээл дээр илүү их тэсрэлттэй хөгжил хэрэгтэй байгаа. Даатгалын компаниуд дээр илүү их үйл ажиллагаа нь эрчимжих шаардлагатай болоод байгаа юм. Ер нь энд хориглосон юм байхгүй, хоёулаа зэрэг явж байгаа боловч эдийн засгийнхаа өсөлтөөр банкных нь салбар нь илүү их улам эрчимтэй тэлээд байна гэж харагдахаар зүйл байгаа юм. Тэгээд Сангийн яамнаас газрын захирал Баттулга байна. Баттулга илүү нэмж хариулах байх гэж бодож байна. 
Д.Дамба-Очир: - 6 дугаар микрофон өгье.
Ө.Баттулга: - Сайн байна уу? Сангийн яамны Санхүүгийн бодлогын газрын дарга Баттулга байна. Хөрөнгийн зах зээлийг хөгжүүлэх талаар авч хэрэгжүүлж байгаа арга хэмжээний талаар та бүхэндээ товч танилцуулъя. Санхүү тогтвортой байдлын зөвлөлөөс Санхүүгийн зах зээлийг хөгжүүлэх стратеги боловсруулах ажлын хэсгийг байгуулаад тэгээд 2017 оны 10 сард санхүүгийн зах зээлийг 2025 он хүртэл хөгжүүлэх дунд хугацааны стратеги батлагдсан байгаа. Энэ стратегийн хүрээнд олон улсын 10 орчим стандартын дагуу санхүүгийн зах зээлийн бүх оролцогчдын хувьд үнэлгээ хийж үзсэн. Ингээд харахад банкны салбарын хувьд олон улсын стандартад нэлээн ойртсон хууль журам, дэд бүтцийн хувьд нэлээн хөгжсөн ийм байдалтай гарч байгаа. Тэгээд хөрөнгийн зах зээлийн хувьд ялангуяа дэд бүтцийн хувьд нэлээн дутагдалтай талууд байна. Тэгээд олон улсын стандартад ойртуулах талаар зарим хийх хэрэгцээтэй ажлууд байна гэдэг нь харагдсан. Үүний дагуу 2025 гэсэн стратегитай нийцтэйгээр Европын сэргээн босголт хөгжлийн банктай хамтраад бас хөрөнгийн зах зээлийг хөгжүүлэх төлөвлөгөө гэж бид нар боловсруулсан байгаа. Тэгээд удахгүй Санхүүгийн тогтвортой байдлын зөвлөлөөр хэлэлцүүлээд Засгийн газраар батлуулаад энэ дагуу авч хэрэгжүүлэх арга хэмжээнүүдийг тодорхойлж байгаа. 
Д.Дамба-Очир: - Улаанбаатар банк, Худалдаа хөгжлийн банк гээд асуудлууд 3 номер Монголбанкны Ерөнхийлөгч. 
Н.Баяртсайхан: - Баярлалаа. Та бүгдийн өглөөний амар амгаланг айлтгая. Баттөмөр гишүүний асуултад хариулъя. Их Хурлаар Төв банкны тухай хууль, Банкны тухай хууль хэлэлцэгдэж байна. Хэдийгээр эдгээр хуулийн төслүүдийг Монголбанк дээр анх боловсруулж эхэлсэн боловч хуулийн төсөл санаачлах эрхтэй Их Хурлын гишүүд энэ асуудлыг өргөн барьсан гэдгийг та бүгдийг мартахгүй байхыг би хүсэж байна. Тэгэхээр яагаад энэ асуудлыг оруулж ирээгүй юм бэ гэдэг бол хуулийн төсөл санаачлагчид тавих ёстой асуудал байх гэж үзэж байгаа. 
Бидний хувьд Монголбанк энэ хоёр хуулийн төслийг анх боловсруулж эхлэхдээ маш тодорхой хоёр зорилтыг дэвшүүлсэн. Тэр нь юу вэ гэхээр Төв банкны тухай хуулийг өргөн барихдаа Төв банкны удирдлагад хамтын удирдлагын зарчмыг оруулж ирье. Төв банкны Ерөнхийлөгчийн бүх асуудлыг ганцаараа шийдвэрлэдэг энэ эрхийг тодорхой хэмжээнд хумих, хязгаарлах, хамтын удирдлагын тогтолцоог оруулж ирэх явдал чухал байна гэсэн маш тодорхой зорилго тавьж хуулийн төслийг боловсруулж эхэлсэн байгаа.

Хоёр дахь асуудал бол Банкны тухай хууль дээр бид нар бас маш тодорхой нэг зорилт дэвшүүлсэн. Тэр нь юу вэ гэвэл хяналтын тогтолцоогоо өөрчилье. Гүйцэтгэл дээр суурилсан хяналтын тогтолцоог эрсдэл дээр суурилсан урьдчилан сэргийлэх хяналтын тогтолцоонд шилжүүлнэ гэдэг маш тодорхой зорилт тавьж энэ хоёр хуулийн төслийг анх боловсруулж эхэлсэн юм. Ийм учраас хэрвээ Улсын Их Хурлын гишүүд Банкны тухай хууль дээр, Төв банкны тухай хууль дээр орхигдсон өөр асуудлууд байна гэж үзэж байгаа бол та бүгд Их Хурлын гишүүний бүрэн эрхийн хүрээнд асуудлыг санаачлах, Улсын Их Хурлаар хэлэлцүүлэх явдал маш нээлттэй байгаа. Монголбанкны зүгээс бол хэрвээ ийм асуудлаар Их Хурлын гишүүд санаачилга гаргаж ажиллаж эхлэх юм бол бид бүх талаар туслах, бүх мэдээллийг гаргаж өгөх манай Хууль, эрх зүйн газрынхан хамтарч ажиллахад бэлэн байгаа гэдгийг хэлье. 
Д.Дамба-Очир: - Охин компанийн асуудлаас авхуулаад өнөөдрийн хоёр гурван банк эзэмшдэгээс авхуулаад энэ асуудлуудыг та нар л оруулж ирэх ёстой байсан шүү дээ, Монголбанк. Хэн нэгэн гишүүн өргөн барьсан нь та нарын хүсэлтээр өргөн барьсан болохоос биш боловсруулсан хүмүүс нь Монголбанк. Тийм учраас оруулж ирээгүйгээс болоод маргаан дагуулаад охин компанийн асуудлаар бөөн хэрүүл болж асуудал шийдээд явж байх жишээтэй. Баттөмөр гишүүн тодруулъя. 
Б.Баттөмөр: - Баяртсайхан Ерөнхийлөгчийн хийж байгаа ажил, санаачлаад явж байгааг хүндэтгэж байна нэг удаа хэлье гэж бодож байна. Тэгэхдээ яах вэ, хяналт шалгалтыг гүйцэтгэлд суурилсан хойноос нь явдаг хяналт шалгалтыг эрсдэлд суурилсан хяналт шалгалт болгож байгаагаараа бол дэвшил гэж ойлгож байгаа юм. Гэхдээ нэг юм хийхдээ монголчууд гүйцэд төгс хийж чаддаггүй ч гэсэн төгс болгохын төлөө зүтгэх ёстой юм. Тухайлбал, сая Дамба-Очир даргын ярьж байгаа охин компанийн асуудал орж ирээд бөөн хэрүүл болоод ингээд явлаа. 
Сая хөрөнгийн захын чиглэлээр Сангийн яамны хариулж байгаа хариулт хангалтгүй л байна гэх мэтээр юмыг төгс хиймээр байгаа юм. Үүн дээр дахиж сайн ажиллах ийм шаардлагууд үүсэж байна гэдгийг хэлье гэж бодож байна. 
Д.Дамба-Очир: - Ганбаатар гишүүн асуултаа тавья. 
Ж.Ганбаатар: - Баярлалаа. Хяналт шалгалтыг нэлээн төгс болгож байгаа урьдчилан сэргийлэх үйл ажиллагааг энэ хуульд нэлээн сайжруулж байгаа гэж ойлгосон. Тэгээд би тэгэхдээ нэр томьёог нь буруу хэлж байж магадгүй. Арилжааны банкнуудын Төв банкинд байх ёстой эрсдэлийн сан гэж энэ дүн хууль гарснаар нэмэгдэх үү? Эсвэл хэвээрээ байна уу? 
Одоо заавал байлгах эрсдэлийн үлдэгдлийн дүн хэд байдаг билээ? Энэ хууль гарснаар хэд болох вэ? Энэ чинь хамгийн гол асуудал байх ёстой гэж ойлгож байгаа юм. Арилжааны банк хэдэн төгрөгийг зайлшгүй байлгуулах ёстой гэдэг дээр тодорхой хариулт өгөөч. Охин компанийн хувьд би өчигдөр Хууль зүйн байнгын хороон дээрээс бас асуусан. Энд Ганбат байсан байх тийм ээ? Санкци нь 10 сая төгрөг байгаа биз дээ. Зөрчлийн тухай хуульд, хэд? 10 сая төгрөгийн санкцитай байгаа юм. Тэгэхээр миний бодлоор бол Зөрчлийн тухай хуульд биш, хууль дээрээ үйл ажиллагаа эрхлэх зөвшөөрлийг нь хасъя гэж хориглоё гэж тодорхой оруулбал яасан юм бэ? Тэгэхгүйгээр Зөрчлийн тухай хуулиар шийдвэрлэнэ гэхээр хэдхэн төгрөгөөр торгуулаад өнгөрөөд байх юм биш үү? Ингээд хийчихсэн юм байна шүү дээ, бид нар үүн дээрээ алдчихсан байна лээ шүү дээ гээд сүүлд нь бие биеийнхээ амыг асуугаад сая Ерөнхийлөгч хэлж байгаа та нар Их Хурлын гишүүд хийсэн биз дээ, та нар санаачлахгүй яасан юм бэ гээд ийм байдлаар асуудал үүсээд ингээд бие бие рүүгээ чихээд үлдэх нь байна шүү дээ. Охин компани, хараат компани байгуулаад явах юм бол 10 сая төгрөгөөр хувь хүнийг торгох нь байна, тэгэхээр энэ хорьчихсон зүйл биш байна гэж би харж байгаа юм. Би өчигдөр Хууль зүйн байнгын хороон дээрээс ч үүнийг асуусан. 
Тэгээд дараагийн асуулт бол нэг зээлдэгчид өгөх хэмжээний дүнгийн дээд хязгаарыг тогтоох боломж байна уу? Нэг зээлдэгчид гэдгийг би сүүлд нь дампуурсан банкийг сонсох нь нэг уул уурхайн компанид 100 тэрбумаар билүү, 100 саяар зээл өгөөд ингээд дампуурчихлаа гэсэн. Тэгэхээр үүнээс урьдчилан сэргийлэхийн тулд нэг компанид буюу нэг зээлдэгчид өгөх дээд хязгаар гэсэн ойлголт байна уу? Энэ тал дээр юу гэж бодож байна вэ? Тэрийг асууя. Хариулсны дараа би тодруулъя.
Д.Дамба-Очир: - 4 номер Лхагвасүрэн. 
Б.Лхагвасүрэн: - Ганбаатар гишүүний асуултад хариулъя. Эхний асуудал нь эрсдэлийн сантай холбоотой асуулт байсан. Банкнууд маань зээлийн эргэж төлөгдөж байгаа байдал, зээлдэгчийн санхүүгийн байдлыг нь газар дээр нь угаасаа үргэлж шалгаж байдаг. Энэ утгаараа эрсдэлийн сан байгуулж явдаг. Хэрвээ тэр зээл нь өөрөө төлөгдөх магадлал бага байвал бага багаар эрсдэлийн сангаа байгуулж явдаг юм. Хэрвээ хугацаа нь хоцроод эргэлзээтэй гэсэн ангилал руу орох юм бол 25 хувиар байгуулах ч юм уу, ингээд явсаар байгаад бүр төлөгдөх магадлалгүй болоод ирвэл 100 хувиар эрсдэлийн сан байгуулдаг. Тэгэхээр банк болгон дээр эрсдэлийн сан янз янз байна зээлдэгчээс нь хамаараад. Заавал байлгах нөөц бол 12 хувьтай байгаа. Татан төвлөрүүлсэн хөрөнгийн, банк маань олон харилцагчтай болоод их мөнгө татах тусмаа түүнээсээ 100 төгрөг оруулж ирэх юм бол 12 төгрөгийг нь Монголбанк дээр байршуулдаг. Заавал байлгах нөөц маань өөрөө төлбөр түргэн гүйцэтгэх чадварын буюу ямар ч харилцагч нь ирээд мөнгөө шаардахад шаардсан хугацаанд нь олгох нөөц маягаар ийм мөнгийг өөр дээрээ хадгалж байдаг. Угаасаа ийм олон улсын стандарт жишиг байдаг. Янз янзын хувь хэмжээ байдаг. Монголын хувьд арай эрсдэл өндөр байж магадгүй гээд 12 гэж явж байгаа.
Дараагийн асуудал нэг зээлдэгчид хязгаар байдаг уу гэвэл байдаг. Өөрийн хөрөнгийн 20 хувиар хязгаарласан хязгаар байгаа нэг зээлдэгч. Тэгэхээр банк маань хэчнээн хэмжээний том өөрийн хөрөнгөтэй байх тусмаа тэр хэмжээгээр нэг зээлдэгчид олгох зээлийн хэмжээ нь өндөр тогтоогдож явж байна гэсэн үг. Таны түрүүчийн асуусан холбогдох этгээд гэдгээрээ энэ бас хязгаарлагдаж байгаа. Хэрвээ тэр зээл авах гэж байгаа хүн маань банктай холбоотой ч юм уу, нэгдмэл сонирхолтой этгээд байвал 5 болж буурч байгаа. Тэгэхээр дотооддоо холбоотой этгээдэд бага бусад оролцогч нарт 20 хувь гээд нээлттэй. Түрүүчийн банк дампуурч байсан, татан буугдаж байсан туршлагаас харах юм бол холбогдох этгээдүүдээ хоорондоо холбоотой гэдгээ мэдээлэхгүйгээр нууж яваад тэрийг нь эрсдэлээрээ илрүүлээд жишээлбэл, Зоосны банкны хувьд нэг зээлдэгч нь өөрөө олон нэрээр зээл авсан байсан учраас бүх төвлөрлийг нь нэг болгох гэхээр банк нь өөрөө тэр том эрсдэлийг дааж чадахгүй болоод татан буугдсан ийм л түүх байдаг юм. 
Тэгэхээр одоо манай банкны өөрчлөлтөөр энэ бүгдийг нь нарийн зааглаж өгч байна гэдэг маань бид нар урьдчилаад ийм том эрсдэлүүдийг хаах боломжоо хяналт шалгалт талдаа авч байгаа гэж ойлгож болно. 

Д.Дамба-Очир: - Жавхлан гишүүн нэмж тайлбар өгье.
Б.Жавхлан: - Би нэмж тайлбар хийе. Заавал байлгах нөөцтэй холбоотой асуудлыг Их Хурлын нэгдсэн чуулган дээр хөндөгдөж байсан. Би нэмэлт тайлбар хэлье. Яг энэ сэдэв, энэ цэг дээр Төв банкны бодлогын хараат бус, бие даасан байдал гэдэг асуудал яригдах ёстой юм. Ямар учиртай вэ гэхээр заавал байлгах нөөц, бодлогын хүү гэдэг ийм хоёр мөнгөний бодлогын гол хэрэгслүүд нь байгаа юм. Төв банкны үндсэн хоёр хэрэгсэл нь. Зорилго нь ижил, хэрэглэгдэх хэлбэр эдийн засгийн агуулга нь арай өөр. Заавал байлгах нөөцийн бодлогын хүүгийн талаар олон нийт маш өргөн ойлголттой байдаг. Заавал байлгах нөөцийн хувьд бол нөгөө бодлогын хүүтэйгээ ижилхэн хуулиар зохицуулдаг асуудал биш. Энэ бол бодлогын хэрэгсэл нь.
Төв банкны бодлогыг мөнгөний бодлогын үндсэн чиглэлээр нь Их Хурлаас тогтоогоод өгчихдөг. Тэр зорилгынхоо хүрээнд заавал байлгах нөөцөө ямар хэмжээнд нь байлгах вэ, бодлогын хүүгээ ямар хэмжээнд нь байлгах вэ гэдэг нь цэвэр мэргэжлийн байгууллагын макро эдийн засгийн орчин, суурь параметрүүдтэйгээ холбогдуулж шийдвэр гаргадаг яг мэргэжлийн эцсийн шийдвэр нь. Яг энэ шийдвэр дээр улс төрийн байгууллага, Улсын Их Хурал, Засгийн газраас хэрхэвч оролцож болохгүй юм. Гагцхүү хүрэх эцсийн зорилгыг нь тодорхойлж өгөх ийм үүрэгтэй Улсын Их Хурал. Тийм учраас жил болгон үндсэн чиглэлийг тодорхойлоод ингээд гараад явдаг. Хуульд заавал байлгах нөөц, бодлогын хүүгийн бодлогын хэрэгслийнх нь талаар хатуу зохицуулалт оруулах нь зохимжгүй асуудал байдаг. Бусад хоёр асуултад нь сая хариулчихлаа даа.
Д.Дамба-Очир: - Ганбаатар гишүүн тодруулъя. 
Ж.Ганбаатар: - Хамгийн чухал асуултад хариулахгүй байна л даа. 10 сая төгрөгөөр торгоод өнгөрөх юм уу гэж тэгэхээр би нэг минут яриад дуусгая. Тэгээд дараа нь. Сая Жавхлан гишүүний хариултаас сонсоход Монголбанк журам гаргаад журмынхаа дагуу шийдэх юм байна л даа. Заавал байгуулах нөөцийн хувьд. Тэгэхээр энэ талаар дээшилсэн зүйл өмнөх зүйлүүдээсээ байна уу гэж. Эхний асуулт руугаа дахиад ороход тодорхой асуусан шүү дээ. Зөрчлийн тухай хуулиар шийдвэрлэнэ гэдгээ больё. Хуульд тодорхой оруулаад охин буюу хараат компани байгуулах юм бол тусгай зөвшөөрлийг нь хүчингүй болгоно гээд оруулъя л даа. тодорхой хариулж өгөөч. 
Д.Дамба-Очир: - Ажлын хэсэг 2 номер.
Б.Ганбат: - Ганбаатар гишүүний асуултад хариулъя. Бид нар хараат болон охин компанитай холбогдолтой асуудлаар Зөрчлийн хуульд нэмэлт оруулах гээд 11.3 дугаар зүйлийн 2 хэсэгт нь оруулахаар өөрчлөлт оруулж ирсэн юм. Тэгэхээр энэ асуудлыг зөрчил гэдэг талаас нь өнөөдрийн явж байгаа манай Монгол Улсын хууль зүйн зохицуулалт тэгж явж байгаа. Салбарын бүх хууль дээр бол зөрчлийн шинж чанартай зүйл заалтууд нь байхгүй болчихсон. Үүнийг нь бүгдийг нь нэгтгээд Зөрчлийн тухай хууль гээд гаргаад тэгээд Зөрчлийн хуулиараа явж байгаа. Ийм зохицуулалт байгаа. Тэгэхээр одоо бид нар энэ хуульдаа яг таны ярьж байгаа асуудлыг зөрчил гэдэг хараат болон охин компанийн холбоотой үйл ажиллагаа явуулсан бол энэ нь зөрчил шүү. Энэ зөрчлийн төлөө ийм захиргааны шинж чанартай арга хэмжээ авна гэдгийг энэ хуульд тусгах бололцоо байхгүй. Бид нар заавал Зөрчлийнхөө хууль руу очиж Зөрчлийн хуулиараа явах учраас энэ шаардлагынхаа дагуу Зөрчлийн тухай хуульд өөрчлөлт оруулах төслийг хамтад нь Байнгын хорооноос санаачлаад оруулаад явж байгаа. 
Д.Дамба-Очир: - Гишүүд асуулт асууж, хариулт авлаа. Одоо зарчмын зөрүүтэй саналуудаар санал хураана. Горимын санал? Ер нь би нэг юм хэлмээр санагдаад байгаа юм. Баттулга Сангийн яамны Санхүүгийн бодлогын газрын дарга гээд. Санхүүгийн зохицуулах хороо гэж байдаг. Сангийн яам дээр бас давхардсан бүтэц бий болсон байна гэж би хараад байгаа юм. Би буруу харж байна уу, буруу ойлгож байна уу? Үнэт цаасны зах зээл гэж сүүлийн 26 жил хөгжөөгүй, бодлого ч үгүй яваа. Төлөвлөгөө ч байхгүй яваа. Цаашдаа яах гэж байгаа нь ойлгомжгүй. Ийм зүйлүүдийг би Сангийн яам та бүхэн Санхүүгийн зохицуулах хороотой бүгдээрээ суух хэрэгтэй болж байгаа юм байна гэж би ойлгож байгаа. 
Тэгэхгүй бол сүүлийн үед Хөрөнгийн биржийн даргыг Сангийн яам томилдог, Хөрөнгийн биржийг тэр чигээр нь Сангийн яам мэддэг. Санхүүгийн зохицуулах хорооны оролцож байгаа оролцоог байхгүй болгоод хаясан ийм дампуур юмнууд байх шиг байна. Тийм учраас үүнийг цэгцлэхгүй бол болохгүй юм байна гэж би ойлгож байгаа юм. Тэгэхгүй бол давхар бүтцүүд яваад байна. Ерөөсөө үнэт цаасны зах зээлийг хөгжүүлэх асуудал огт яригдахгүй байгаа юм. Эсвэл банкны лобби яваад байдаг юм уу би сайн мэдэхгүй байгаа юм. Тэрбишдагва гишүүн горимын санал гаргая гэж байна. 
Д.Тэрбишдагва: - Би горимын ганц юм хэлье. Монголбанкны Ерөнхийлөгч Төв банкны тухай хууль, Банкны тухай хуулийн чиглэлээр гол зорилгоо ярилаа л даа. Харамсалтай нь, Төв банкны тухай хууль сайн хууль гарсан. Тэгэхдээ гол үндсэн зорилгоосоо ухарсан юм байгаа юм. Үүн дээр Жавхлан гишүүн бид нар санал нэг байгаад байна. Тэр нь үнийн тогтвортой байдал, үнэ тогтворжуулах асуудлын талаар харамсалтай юм болсон байхгүй юу. Ханшийн асуудал, үнийн тогтвортой байдлын асуудал уялдаа холбоо гаргаж өгөх, ханшийн гол болгоно гэсэн.  Үнийн тогтвортой байдлын асуудлаас болоод бид ямар ч байсан гараа хумиуллаа шүү дээ. Золжаргал гэдэг хүний хийсэн алдаанаас болоод Золжаргал шиг алдаж болохгүй гэсэн маягаар гишүүд тэр дээр санал гаргаад явчихсан л даа. Үгүй л дээ, нэг хүнээс биш, нийт хуулиа зөв зохицуулчих юм бол зохицуулах ёстой.
Одоо ингээд хэрвээ үнийн тогтвортой байдлын талаар Монголбанкинд оруулсан бол өнөөдөр бензин шатахууны асуудлыг бид нар ямар ч гарцгүйгээр гараа хүлүүлчихлээ шүү дээ. Бензиний үнэ 30 доллар байсан ч, 120 доллар байсан ч дунджаар ойролцоо үнэтэй байгаа юм. 30 доллар болж байхад үнийг нь навс буулгахгүй яасан юм бэ? Гэтэл 30 доллар болоод 60 доллар болонгуут нь үнэ нь нэмэгдээд байдаг. 2 дахин бага болж байхад нь 2 дахин үнээ буулгахгүй байсан шүү дээ. Тэр үед нь тодорхой хэмжээний зөрүүг нь бодож гаргаж болох байсан байхгүй юу. 
Тийм учраас үнэ тогтворжуулалтын асуудлаар бензин шатахуун гээд Монголын хүн амын 100 хувь 8 настай балчраас 80 настан хүртэл бензин шатахуун чинь хүн болгонд хүрч байна. Зөвхөн бензин шатахууны үнээс гадна талх тариа, хувцас хунар бүх юманд хүрч байхад үнэ тогтворжуулалтын асуудал Монголбанкинд байсан бол Олон улсын валютын сангаас бид асууна гэлгүйгээр энэ чинь төрийн бодлогоор зарим үед зохицуулалтын боломжууд байсан шүү дээ. Нэг буруу зүйл хийснээс нь болоод бүгдийг нь хааснаас болоод өнөөдөр ард түмнийг бухимдуулаад бензин шатахууны үнээ зохицуулж чадахгүй, засаг нь болохоор Олон улсын валютын санг хүлээж байна гээд Олон улсын валютын санг хүлээхгүй давхиад очооч дээ, яриач дээ, зөвлөлдөөч дээ. Тийм учраас энэ Монголбанкны тухай хууль дээр дөнгөж хууль гарсан ч гэсэн миний горимын санал үүнийг бас эргэж харах юм биш үү?

Жавхлан гишүүнээ, та Монголбанкны асуудлаар олон ярьсан. Таны ганц банкир байгаа, ганц Монголбанкны дэд ерөнхийлөгч байсан хүн саналаа хэлээд дийлээгүй шүү дээ. Тийм учраас үүнийг би ч гэсэн санал нэгтэй байж байгаад дийлээгүй шүү дээ. Тэгэхээр зарим нэг засалтаа хийж байхгүй бол нэг хүний алдаанаас болоод нийт хуулийг өөрчилнө гэдэг замбараагүй явдал явсан шүү. Одоо үүнээс чинь болоод бид үнийн асуудлыг ямар нэгэн байдлаар зохицуулах ч хууль эрх зүйн гарц байхгүй болчихсон, Засгийн газар нь Олон улсын валютын сан гээд суучихдаг. Ийм учраас иймэрхүү зарим нэг зүйлээ анхаараарай. Одоо арилжааны банкны асуудал дээр ч гэсэн ярьж байгаа 5 хувь гээд дараагийн саналууд орж ирнэ. Үүн дээр маш анхааралтай хандахгүй бол саяын хэлж байгаа асуудал дээр өөрийнхөө банкнаас заавал ч үгүй зээл авна гэдэг чинь миний хувьд ойлгохгүй байгаа юм. 
Хамгийн том мэдээлэл одоо чи зээл аваарай, ийм боломж байна шүү гэдэг мэдээллийг чинь эзэн нь өөрийнхөө нөхдөд өгдөг юм байгаа биз дээ. Ийм учраас дахиад саналыг нь хураахдаа энэ зүйлүүдийг анхаарч яваарай. би горимын санал гэдэг маань эргэж банкны юм дээрээ харахгүй бол ард түмний халаасанд тулсан бензин шатахуунтай холбоотой асуудлууд хүнд байна шүү. Тийм учраас үүнийг эргэж хараарай. 

Д.Дамба-Очир: - Тэрбишдагва гишүүний саналыг Монголбанк цаашдаа анхаараарай. Хэдийгээр Төв банкны хууль батлагдсан ч гэсэн нэмж хуулиудын зарим заалтуудыг бид өргөн барих боломж үргэлж нээлттэй байгаа. Ялангуяа банк байгуулаад дараа нь өөрөө банкнаасаа зээл авах гэж гүйдэг энэ асуудлыг цэгцлэх асуудлуудыг хийх ёстой гэдэгтээ бүгд санал нэг байгаа. Ингээд зарчмын зөрүүтэй саналуудыг хурааж эхэлье. 
1.Төслийн 3 дугаар зүйлийн 17.3 дахь хэсгийг доор дурдсанаар өөрчлөн найруулах:

“17.3.Банкнаас холбогдох этгээдэд олгох зээл, зээлтэй адилтган тооцох актив хөрөнгө, баталгаа, батлан даалт, бусад хэлцлийн дүн нь тухайн банкны өөрийн хөрөнгийн таван хувиас, тэдгээрийн нийлбэр дүн нь өөрийн хөрөнгийн 20 хувиас тус тус хэтэрч болохгүй бөгөөд ийнхүү олгохдоо дараахь шаардлагыг баримтална:
17.3.1.зээл, зээлтэй адилтган тооцох актив хөрөнгө, баталгаа, батлан даалт, бусад хэлцэлд тавих шаардлага, хүү, нөхцөл нь тухайн банкны үйл ажиллагааны ердийн шаардлага, хүү, нөхцөлөөс хөнгөлөлттэй байж болохгүй;

17.3.2.тухайн банкны хувьцааг барьцаалан зээл олгохгүй, зээлтэй адилтган тооцох актив хөрөнгө үүсгэхгүй, баталгаа, батлан даалт гаргахгүй байх;

17.3.3.олгосон зээл, зээлтэй адилтган тооцох актив хөрөнгийн төлөгдөх хугацаа болон гаргасан баталгаа, батлан даалт, бусад хэлцлийн дуусах хугацаа нь зургаагаас дээш сараар хэтэрсэн, эсхүл тухайн этгээдэд олгосон зээл, зээлтэй адилтган тооцох актив хөрөнгө, баталгаа, батлан даалтын нийт дүн нь тухайн банкны өөрийн хөрөнгийн таван хувиас хэтэрсэн бол уг этгээд банкны удирдах үйл ажиллагаанд аливаа хэлбэрээр оролцохгүй байх.” Санал хураалт явуулъя. Асуулт. Тэрбишдагва гишүүн асуултаа тавья. Ганбаатар гишүүн асуулт тавья. Хэлэлцэж байгаа асуудлаар.

Д.Тэрбишдагва: -Хэлэлцэж байгаа асуудлаар асуулт тавина. Өөр асуулт ярихгүй. Ерөнхий доод талын заалтууд 173.18 17.3.2, 17.3.3-ыг ойлгож байна. Нэлээн чангатгах тийм юм байх шиг байна. Олон улсын жишиг дээр ийм юм байдаг юм уу? Би үүнийг л хэлмээр байна. Эзэн өөртөө зээл олгодог хэдэн хувийн зээл олгодог юм бэ? Тийм зээл байдаг юм уу? Монгол шиг ийм дэлхий нийт дээр 100 сая хүнтэй миллиард хүнтэй газар бол арай өөр байх л даа. Монголчууд чинь 3 саяулаа бие биеэ сайн мэднэ. Хэн нь хаашаа ямар аргаар зээл авахаа мэднэ. Ченжүүд гэхэд хамгийн түрүүнд мэдээлэл аваад тэндээсээ үнэ өсгөдөг дээш нь доош нь болгодог юмнууд байдаг. Тэгэхээр үүн дээр 20 хувь гэдэг чинь нийт банкинд хувьцаа эзэмшигчдийн 20 хувь, нэг зээлдэгч бол 5 хувь авах нь байна шүү дээ. 5 хувийн зээл өөрөөр хэлбэл, хувьцаа эзэмшиж байгаа юм уу банкны эзэн хүн бол 5 хувийн хэмжээний зээл авах нь. Тэгэхээр  5 хувь гэдэг маань нийт банкны нийт нийлбэр дүн нь хэчнээн хэмжээний дүнгээс нь 5 хувь байх вэ гэхээр хамгийн дээд хязгаар нь хэчнээн хэмжээний зээл авах боломжтой болж байгаа юм бэ? Нэг миллиард уу, 500 сая уу, тэр 5 хувь гэдэг бол хамгийн их том хөрөнгө оруулагч гэдэг юм уу, эсвэл эзэмшигч банкны эзэн хамгийн дээд хэмжээний зээлийг хэчнээн төгрөг буюу хэчнээн миллиард төгрөг, долларын зээл авах боломж тэр хүнд гарч байна вэ гэдэг. Хэрвээ тэр тоог нь харахад хэмжээ нь харагдах байх л даа. Би банкны хамгийн том эзэн, хамгийн том хувьцаа эзэмшигчийг мэдэхгүй байна. Тэгэхээр хамгийн том хувьцаа эзэмшигч 5 хувийн зээл авна гэдэг маань хэчнээн төгрөг болох вэ гэдгийг ер нь ийм жишиг дэлхий нийтэд байдаг уу гэсэн хоёр гурван асуулт байна. 
Д.Дамба-Очир: - Жавхлан гишүүн ажлын хэсэг хариулна. Уг нь бол ажлын хэсэг хариулаад явах юм. Нэмэлтэд банкныхан нэмээд хариулчих. Жавхлан гишүүний микрофон өгье.
Б.Жавхлан: - Тэгэхээр энэ 5 хувь нь банк бүр дээр өөр өөр байгаа. Өөрийн хөрөнгөөс нь тооцдог хувь байгаа. Банк бүр дээр өөрийн хөрөнгийн хувь хэмжээнүүд нь өөр өөр байдаг. Хамгийн дээд тал нь нэг их наяд байна уу, нэг их наяд руу бараг дөхсөн байгаа байх. Хамгийн бага нь 30 орчим тэрбум байдаг байх. 30 тэрбум хамгийн бага банкин дээр 5 хувь гэдэг чинь 1.5 тэрбум төгрөгийн зээл авах эрхтэй гэсэн үг. Хамгийн том банк дээр 50 тэрбум төгрөгийн зээл авах эрхтэй юм байна. Нэг тэрбум төгрөгийн хөрөнгө оруулсан хүн бол 50 тэрбум төгрөгийн үйлчилгээ авах эрхтэй. 30 тэрбум төгрөгийн хөрөнгө оруулсан хөрөнгө оруулагч бол 1.5 тэрбум төгрөг хүртэлх зээлийн үйлчилгээ авах эрхтэй. Энэ хувь хэмжээ бол Базелын хорооны зарчмаар маш олон жил явж ирсэн уламжлалт хувь хэмжээ юм. Энэ хувь хэмжээг энэ заалт дээр нэмэлт, өөрчлөлтөөр хөндөөгүй. Дараа нь 17.3.1, 17.3.2, 17.3.3 гэдэг нэмэлт заалтуудыг нэмж оруул гэсэн эхний хэлэлцүүлэг дээр гарсан шаардлагаар гишүүдээс дэмжигдсэн учраас энэ 3 нэмэлт шаардлагууд нь орж ирж байгаа юм. Үүнийг нь товчхон хэлэх юм бол эзэд өөрсдөө үйлчилгээ авахдаа банкны ерөнхий нөхцөлөөс хөнгөлөлттэй байж болохгүй, хувьцаагаа барьцаалж зээл авч болохгүй, хэрвээ авсан зээл нь хугацаа хэтэрсэн бол банкны аливаа шийдвэр гаргах удирдлагад оролцохгүй гэсэн ийм нэмэлт хязгаарлалтууд орж ирж байгаа юм. 
Д.Дамба-Очир: - Энэ бол Улсын Их Хурал дээр Улсын Их Хурлын даргын өгсөн чиглэлийн дагуу орж ирж байгаа нэмэлтүүд. Олон улсын жишиг гэж байдаг юм уу 5 хувь, 20 хувь дээр нь тэрийг? Жавхлан гишүүнд микрофон өгье. 
Б.Жавхлан: - Энэ ерөөсөө Базелын хорооны зарчим л даа. Базелын хороонд нэгдсэн 180-аад орны төв банкнууд байна уу? Ер нь Төв банкны ихэнх хуулиуд энэ хувь хэмжээгээр явдаг. Яах вэ, 5 хувь нь зарим улсад янз янз байгаа юм, 10 гэж ч байдаг, 8 ч гэж байдаг юм. Манайх хамгийн чангаар нь гэсэн үг. Хамгийн багаар ингэж сүүлийн үндсэндээ 30 жил ийм уламжлалтай явж ирсэн хувь хэмжээ л дээ. 
Д.Дамба-Очир: - 17.3-ыг санал хураалт явуулъя. Ганбаатар гишүүн асуулт асууя гэж байсан. Ганбаатар гишүүний микрофон өгье. 
Ж.Ганбаатар: - Баярлалаа. Би ажлын хэсгээс асууя. 5 хувиа зөрчсөн, 20 хувиа зөрчсөн тохиолдолд ямар хариуцлага хүлээлгэх юм бэ? Хариуцлага нь яг юу юм бэ? Зөрчөөд байвал яах юм бэ? 5 хувийг 10, 20 хувь болгоод байвал яах юм бэ? 20 хувь чинь 50 хувь болчихвол яах юм бэ? Ийм асуулт төрийн байгууллагууд өөрсдөө гаргаж байгаа янз янзын танайхыг хэлээгүй, өмнө нь би зөндөө асууж байсан. Энэ ямар ч санкцигүй шүү. Төрд ажиллаж байгаа хүмүүс хуулиа зөрчсөн тохиолдолд эрүүгийн хуулиар шийтгэгдэх байх гэсэн тиймэрхүү юм яриад өнгөрдөг. Тодорхой хариулаарай. 
Д.Дамба-Очир: - 4 номер. 

Б.Лхагвасүрэн: - Ганбаатар гишүүний асуултад хариулъя. Энд Банкны тухай хуульд хэрвээ Банкны тухай хуулийг зөрчих юм бол яах вэ гэдгийг шат дараалсан арга хэмжээнүүд байгаа мэдээж анхаарал хандуулахаас авхуулаад. Гэхдээ саяын энэ зүйлтэй холбоотой нэлээн хатуу заалт байдаг. Энэ бол 5 хувиас илүү гарсан хэмжээгээр банкны өөрийн хөрөнгийг нь хорогдуулна. Энэ хэмжээгээр эрсдэлийн сан байгуулахыг шаардана гэдгээрээ явж байгаа юм. Энэ цаашаа давтагдаад явах юм бол мэдээж гүйцэтгэх удирдлагыг хүртэл солих хэмжээний хүртэл боломж нь Монголбанкинд байгаа. Хэрвээ банкны захирал нь угаасаа Банкны хуулийг мөрдөхгүй банкны захирлыг хүртэл солино гээд. Тэгэхээр өөрийн хөрөнгийг нь хорогдуулна гэдэг бол ерөнхийдөө хатуу. Хуульд байгаа. 17.11 гээд банкны холбогдох этгээдийн зээлийн төвлөрөл нь энэ зүйлд заасан хязгаарлалтаас хэтэрсэн бол Монголбанк уг дүнг банкны өөрийн хөрөнгийн хүрэлцээний үзүүлэлтээр хасаж тооцно. Тэгэхээр арилжааны банкны өөрийн хөрөнгө нь буурч байна гэсэн үг. Ингээд буурахаар ямар давхар нөлөө гарч ирэх вэ гэхээр нэгэнт анхны 5 хувь гэж тооцсон өөрийн хөрөнгө чинь багасахаар нөгөө хүний авдаг зээл улам багасна гэсэн ийм давхар хатуу шаардлагууд зэрэгцээд явах юм. 
Д.Дамба-Очир: - Гишүүд асуулт асууж, хариулт авлаа. Ажлын хэсгийн оруулсан саналыг дэмжье гэдгээр санал хураалт явуулъя. 
Уг санал 70.0 хувиар дэмжигдлээ.
Энэ саналтай холбогдуулж Чойжилсүрэн гишүүн санал гаргасан байгаа. Анхны хэлэлцүүлгээр дэмжигдсэн 6 дахь саналын томьёоллын төслийн 3 дугаар зүйлийн 17.3 дахь хэсгийг өөрчлөн найруулах заалтын тухайн банкны өөрийн хөрөнгийн таван хувиас гэснийг тухайн банкны өөрийн хөрөнгийн арван хувь гэж өөрчилье гэж байгаа юм. Чойжилсүрэн гишүүн тайлбар хэлье.

Б.Чойжилсүрэн: - Улсын Их Хурлын гишүүдийнхээ өнөөдрийн амрыг эрье. Би энэ саналыг гаргаж байгаа юм. Магадгүй яг бодит байдал дээр 5 хувь гэдэг бол тэр яриад байгаа нэгдмэл холбогдох этгээд хэд хэдэн банкинд хувьцаа эзэмшдэг, охин компаниар дамжуулж гаргадаг энэ санхүүгийн зөрчлүүдийг хаахад тус нэмэр болж магадгүй. Бодит байдал дээр яадаг вэ гэхээ банкны хувьцаа эзэмшигч нар банк хоорондын зээл гаргуулаад тэгээд ондоо банкнаас аваад явдаг ийм нэгдмэл шаардлага байгаа юм. Тэгэхээр энэ 5 хувийг 10 хувь болгоё. Олон улсын жишгүүд дээр сая ажлын хэсгийн ахлагч Жавхлангийн тайлбарлаж байгаагаар бусад судалгаагаар ч тэр 5 хувь, 8 хувь, 9 хувь, 10 хувь янз янз байдаг юм байна лээ. Тэгээд 10 гэдгээр нь тавиад өгвөл банкны хувьцаа эзэмшигчдийн сахилга дээшлэх юм гээд бодит байдалтай нийцүүлээд 5-ыг 10 хувь болгоё гэсэн санал гаргаж байгаа юм. 
Д.Дамба-Очир: - Эхний хэлэлцүүлэг явуулах үед тооны асуудал огт хөндөгдөөгүй юм байна. 5, 20 хувийн асуудал. 17.3.2, 17.3.3 гэдэг заалтуудыг нэмж оруул гэдэг Их Хурлын даргын санал өгсөн. Их Хурлын дарга өөрөө тийм үүрэг өгсөн байгаа. Тэгэхээр 10 хувь болгох боломжгүй юм байна Чойжилсүрэн гишүүнээ. Тэгэх юм бол наадах чинь хууль зөрчсөн болоод явах юм байна даа. Чойжилсүрэн гишүүнд микрофон өгье. 
Б.Чойжилсүрэн: - Дамба-Очир даргаа энэ дэгийн тухай хуулиар өөрчлөн найруул гэсэн болохоос биш яг тоо гэж таны саяын тайлбар санал хурааж болно. Дэгийн тухай хуулиа үзээрэй. Энэ хуралдаан даргалагч эцсийн хэлэлцүүлэг хэлэлцэх үед энэ зүйлийг анхаар гэдэг ийм чиглэл өгсөн бол тоо гэж бусад агуулгын хувьд өөрчлөлт орно гэж нарийвчлан заагаагүй. Дэгийн тухай хуулийн хорин хэд байна вэ? Дэгийн тухай хуулийг гаргаад уншаад байх.
Д.Дамба-Очир: - Хуралдаан даргалагч ингэсэн юм л даа. Энэ хувиудыг огт яриагүй, банкны хувь эзэмшиж байгаа эзэмшигч нь зээл авахаар болох юм бол тэр эзэмшигч нарын хариуцлагыг сайжруулах үүднээс 2 зүйлийг нэмж оруул гэдэг юмыг хуралдаан даргалагч үүрэг өгсөн байгаа. Өөрийн хөрөнгийн асуудал яригдаагүй. Тэр талыг огт яриагүй. Байнгын хорооны хуулийнхан, Тамгын газраас хүмүүс байна уу? Үүн дээр тайлбар өгвөл. 
Ийм л заалтууд байгаа юм л даа. 23.2.1 гэж байна. Нэгдсэн хуралдаанаар анхны хэлэлцүүлэг явуулах үед төслийн зарим зүйл заалтыг гүйцээн боловсруулах чиглэл хуралдаан даргалагчаас өгсөн бол 23.3-т энэ хуулийн 23.2-т зааснаас бусад үндэслэлээр нэгдсэн хуралдааны анхны хэлэлцүүлгээр дэмжигдсэн саналыг өөрчлөх буюу хүчингүй болгох, санал, дүгнэлт гаргахыг хориглоно гэж байгаа юм. Тэгэхээр тэр Их Хурлын даргын өгсөн чиглэл нь хуралдаан даргалагчийн өгсөн чиглэл нь үүнийг хувь хэмжээг өөрчлөх асуудал огт яригдаагүй, 17.3.2 гэж байгаа юм 17.3.3 гэж байгаа юм. Шаардлагыг нэмэгдүүлэх гэдгийг оруулж ир гэдэг ийм чиглэл өгсөн байж байгаа юм.
2.Төслийн 1 дүгээр зүйлийн 8 дахь заалт буюу 361.1 дэх хэсгийн 311.1.2, 311.1.4 дэх заалтыг нэгтгэн доор дурдсанаар өөрчлөн найруулах:

“311.1.2.эдийн засаг, өмчлөх эрх, олон нийтийн аюулгүй байдал, ашиг сонирхол, авлига, үндэсний болон хүн төрөлхтний аюулгүй байдал, энх тайвны эсрэг гэмт хэрэг үйлдэж байгаагүй. Санал хураалт явуулъя. 

Уг санал 70.0 хувиар дэмжигдлээ. 

3.Төслийн 3 дугаар зүйлийн 10 дахь заалт буюу 34.2.3 дахь заалтыг доор дурдсанаар өөрчлөн найруулах:

“34.2.3.бусад банк, түүний нэгдэл, эсхүл банктай харилцан хамаарал бүхий санхүүгийн бус үйл ажиллагаа эрхэлдэг хуулийн этгээдийн эрх бүхий албан тушаалтан биш байх;” Санал хураалт явуулъя. 

Уг санал 80.0 хувиар дэмжигдлээ.
4.Төслийн 1 дүгээр зүйлийн 9 дэх заалт буюу 70 дугаар зүйлийг доор дурдсанаар өөрчлөн найруулах:
“70 дугаар зүйл.Банкийг татан буулгах арга хэмжээ хэрэгжих нөхцөл

70.1.Банкинд эрх хүлээн авагч томилсон бол банкийг албадан татан буулгах арга хэмжээ дараахь нөхцөлийн дагуу хэрэгжинэ:

70.1.1.Банкийг албадан татан буулгах шийдвэр гаргаснаас хойш хугацаанд Банкны гүйцэтгээгүй мөнгөн төлбөрийн үүрэгт хүү, алданги, торгууль тооцохгүй.

70.1.2.Банкинд холбогдох иргэний хэрэг хянан шийдвэрлэх ажиллагаа Иргэний хэрэг шүүхэд хянан шийдвэрлэх тухай хуулийн 80.1.1-д заасны дагуу  түдгэлзүүлнэ.

70.1.3.Банкны эрх хүлээн авагчаас бусад этгээд банкны хөрөнгөөс үл маргах журмаар аливаа шаардлагыг хангуулах эрхгүй.  
70.1.4.Банкны эрх хүлээн авах үйл ажиллагаа хэрэгжих хугацаанд урьд гарсан шүүхийн шийдвэрийн дагуу тухайн банкны зээлийн барьцаалсан эд хөрөнгө болон актив хөрөнгийг борлуулснаас орох орлогоос үл маргах журмаар төлбөр гүйцэтгэхийг хориглоно.

70.2.Банкийг албадан татан буулгахад хүндрэл учруулж болзошгүй, зарим этгээдийн эрх ашгийг бусдаас илүүтэйд үзсэн шинжтэй эсхүл банкны үйл ажиллагааг зохицуулахад болон харилцагч, хадгаламж эзэмшигч, банкинд зээлдүүлэгчийн эрх ашгийг хамгаалахад сөрөг нөлөөтэй, банкны гүйцэтгээгүй үүргээс банкны эрх хүлээн авагч татгалзах эрхтэй.” Санал хураалт явуулъя. 
Уг санал 80.0 хувиар дэмжигдлээ. 

5.Төслийн 5 дугаар зүйлийн “Банкны тухай хуулийн” гэсний дараа 6 дугаар зүйлийн 6.2 дахь хэсгийн “, түүний хараат болон охин компани” гэснийг, мөн “6 дугаар зүйлийн 6.2.7 дахь заалт, мөн 16.3 дахь хэсэг, мөн 29.2.3 дахь заалтыг” гэж тус тус нэмэх. Санал хураалт явуулъя. 
Уг санал 80.0 хувиар дэмжигдлээ.
6.Тав дахь саналд тусгагдсан /банкны хараат болон охин компани хасагдсан санал дэмжигдсэнтэй холбогдуулан/ Төслийн 3 дугаар зүйлд доор дурдсан агуулгатай 6.3, 6.4, 7.4, 16.1.5, 37.3 дахь хэсэг, заалт нэмэх: санал хураалт явуулъя. 
2/3 дугаар зүйлийн 6.3, 6.4 дэх хэсэг:

“6.3.Банк энэ хуулийн 6 дугаар зүйлд заасан үйл ажиллагааг эрхлэх тусгай зөвшөөрөл авахдаа дараахь баримтыг бүрдүүлэн Монголбанкинд ирүүлнэ:

6.4.Банкны нэгдлийн бусад оролцогч Санхүүгийн зохицуулах хорооноос санхүүгийн үйл ажиллагааг эрхлэх тусгай зөвшөөрөл авах тухай Санхүүгийн зохицуулах хороо Монголбанкны саналыг урьдчилан авна.”
3/3 дугаар зүйлийн 7.4 дэх хэсэг:
“7.4.Энэ хуулийн 7.1-д зааснаас гадна банк дараахь үйл ажиллагаа эрхлэхийг хориглоно:”
4/3 дугаар зүйлийн 16.1.5 дахь заалт:
“16.1.5.тухайн банкнаас үзүүлэх үйлчилгээний урьдчилсан нөхцөл болгож тухайн банкны нэгдлийн оролцогч, өөрийн салбар, төлөөлөгчийн газар болон бусад үйлчилгээгээр үйлчлүүлэхийг харилцагчаас шаардахгүй байх.”
12/3 дугаар зүйлийн 37.3 дэх хэсэг:
“37.3.Банк нь санхүүгийн сар бүрийн байдлаар дараа сарын 10-ны өдрийн дотор, банк, банкны нэгдлийн оролцогч буюу банкны толгой компани нэгдсэн буюу тусдаа тайланг улирал бүрийн байдлаар дараа улирлын эхний сарын дотор Монголбанкинд гаргаж өгнө.” Баттөмөр гишүүн асуулт тавья гэсэн үү? Баттөмөр гишүүн энэ ийм учиртай юм. Яах вэ гэхээр хэд хэдэн заалтуудыг нь нэмж байж охин компаниудаа буцаагаад хүчингүй болгож байгаа юм. Бүх заалтуудаа хүчингүй болгож байгаа юм. Тэрийг ойлгож байгаа байх тийм ээ? Баттөмөр гишүүн үг хэлнэ. Асуулт асууна. 
Б.Баттөмөр: - Хөгжиж байгаа орнуудад банк бол их үүрэгтэй. Энэ нэлээн түрүүн хураагдаад явчихсан учраас охин компанитай холбоотой асуудал л даа. Хөгжиж байгаа орнуудын эдийн засагт банкны үүрэг өндөр. Яг түүнтэйгээ адилхан хөгжилд бас саад болдог ийм тохиолдол байгаа. Тодорхой хэмжээний хөрөнгийн төвлөрөл бий болдог, тэрийгээ ашиглаад охин компани байгуулдаг. Банкнууд өөртөө давуу эрх олж авдаг. Шийдвэр гаргадаг хүмүүст нөлөөлдөг ийм юм олон улсын туршлагаар батлагдсан зүйл л дээ. Тэгээд оруулж ирж байгаа зүйлд охин компани байгуулбал 10 сая төгрөгөөр торгоод явах юм байна л даа. Тэгэхээр банк маань өөрөө банкны бизнес гэдэг бол эрсдэлтэй бизнес. Тэгэхээр үүнийг ингэж болохгүй байх. Би үүнийг дэмжихгүй байна. Би Улсын Их Хурлын чуулган дээр ч ярина. Охин компани байгуулж болохгүй гэдгээ шууд заагаад орхих ёстой. Тэрийг захиргаа, зөрчлийн хууль руу хамт хутгаад байх юм ерөөсөө байхгүй. Энэ бол нэлээн маргаан дагуулна шүү. Үүн дээр хүмүүс юу гэж байна вэ гэхээр нөгөө лобби нь явж байна гэдэг ийм л юм харагдана шүү. Үүнийг хэлэх гэж байгаа юм. 
Д.Дамба-Очир: - Монголбанк үүн дээр хариулаад байх. 2 номер Ганбат, эсвэл 4 номер Лхагвасүрэн Ерөнхийлөгч. 
Б.Лхагвасүрэн: - Баттөмөр гишүүний асуултад хариулъя. Баттөмөр гишүүнээ энэ угаасаа сая Их Хурлын чуулган дээр нэгдүгээр хэлэлцүүлгийн үеэр охин хараат компани байхгүй байлгая гээд хасъя гэдгээр ийм заалт орж ирж байгаа юм. Тэгэхээр угаасаа хасагдаж байгаа. Таны жаахан эмзэглэж асууж байгаа нь ингээд хасчихсан байхад хууль зөрчөөд байгуулаад байвал ямар арга хэмжээ гэж асууж байна гэж ойлгож байна. Тэгэхээр Зөрчлийн тухай хуулиар энэ бол зөрчил гэдгээр арга хэмжээ авагдана хувь хүн байна уу, тэгэхдээ Монголбанкны хувьд угаасаа хяналт шалгалт явуулж байгаа байгууллагын хувьд хараат охин компани нэгэнт хуулиараа байхгүй юм чинь ийм юмыг нь зөвшөөрөхгүй. Тэгэхээр ийм үйл ажиллагаа гарч ирэхгүй байх нь гэж найдаж байгаа. 
Гэхдээ үүн дээр нэмэлт мэдээлэл болгож түрүүчийн таны анхны асуулттай холбогдуулж нэг банкинд хоёр хувьцаа хувь нийлүүлэгч байх уу гэж асуусан асуулт гарч байсан. Үүнтэй холбогдуулаад ярихаар энэ хуулийн заалт дээр 2 банк дээр нэг хувь нийлүүлэгч байх уу гэдэг чинь 2010 оны хуульд орсон нэмэлт, өөрчлөлтөөр орж ирсэн. Түүнээс өмнө байгуулагдсан банк дээр энэ хуулийнх нь заалтыг хэрэгжүүлэхэд төвөгтэй байсан. Түүнтэй адилхан өнөөдөр банкнууд доороо охин компанитай байгаа. Энэ охин компанитай байхад нь гэнэт хуулиараа байж болохгүй гээд хуулийн заалт ороод ирэхээр эргээд төвөгтэй байдал Монголбанкинд үүсгэдэг л дээ. Яагаад вэ гэхээр хуулиа хэрэгжүүлэх гээд явахаар нэгэнт гэрээ контракт хийчихсэн, бизнес нь явчихсан байхаар тодорхой хугацаа их шаарддаг юм. Тодорхой хугацааны дагуу үүнийг өөрчлөх ёстой. 
Түрүүн Ганбаатар гишүүн бас хэлж байсан. Ингээд зөрччих юм бол та нар лицензийг нь хурааж авах юм уу гээд тэгэхээр зөвхөн охин компани байгуулаад ингэсний төлөө лиценз хурааж авах юм бол тэр том банкны санхүүгийн секторын тогтвортой байдлыг доргиох ийм л арга хэмжээ авахаас өөр гэдэгтэй адилхан сонсогдож байгаа учраас Монголбанкинд үүнийг шат дараатайгаар хэрэгжүүлэх хуулийнх нь заалтыг нь тодорхой хугацааны дараа биелүүлэхээр ийм цаг хугацаа өгөхөөс өөр замгүй болдог л бодит байдал маань ийм байгаа л даа. 
Д.Дамба-Очир: - Үндсэндээ охин компанийн асуудал байхгүй болсон Баттөмөр гишүүнээ. Тийм учраас үүн дээр Зөрчлийн хууль гээд юм яриад байна. Шаардлагатай бол Зөрчлийн хуулийг нь ч гэсэн аваад хаячих хэрэгтэй. Хэрвээ эргэлзэх асуудал гараад байвал. Ер нь охин компанийн асуудал байхгүй болсон. Монголбанк өөрөө зохих хугацааны дараа дотор энэ охин компаниудын асуудлыг өөрөөр хэлбэл, гурван банк байгаа юм. Худалдаа хөгжил, Улаанбаатар, Голомт. Энэ гурвын асуудлыг цэгцлэх хугацаа эд нарт олгогдох ёстой. Тэгээд тэрийг цэгцлээд явах ёстой. Банкны доор охин компани байгуулах боломжгүй болж байна гэсэн үг. Санал хураалт явуулъя. Ажлын хэсгийн саналыг дэмжье гэдгээр санал хураалт явуулж байна. 
80.0 хувийн саналаар уг санал дэмжигдлээ. 
7.Төслийн 4 дүгээр зүйлийн “Банкны тухай хуулийн” гэсний дараа 7 дугаар зүйлийн гарчгийн “Банк ба түүний хараат болон охин компанид хориглох үйл ажиллагаа” гэснийг “Банкинд хориглох үйл ажиллагаа” гэж, мөн “43 дугаар зүйлийн” гэсний өмнө “37 дугаар зүйлийн 37.2, 37.4 дэх хэсэг, 40 дүгээр зүйлийн 40.1 дэх хэсгийн “банкны толгой компани, тэдгээрийн хараат болон охин компани” гэснийг “банкны нэгдлийн бусад оролцогч” гэж тус тус нэмэх. Санал хураалт явуулъя. Яг үүн дээр үү? Санал хураалтыг түдгэлзүүлье. Ганбаатар гишүүн асуултаа асууя. Болно яг энэ заалттай холбоотой асууж болно. 
Ж.Ганбаатар: - Тэр охин компани, хараат компани байгуулаад тэгээд 10 сая төгрөгөөр торгоод өнгөрнө гэхээр үүнээс өөр боломж байхгүй гээд байгааг тодруул л даа. 
Д.Дамба-Очир: - Сая уг нь тодруулсан. Та байхгүй байж байгаад дахиад тодруулчих. 
Ж.Ганбаатар: - Би Зөрчлийн хуулиар биш Эрүүгийн хуулиар шийтгэгдэх ёстой гэж ойлгож байна шүү дээ. Сая тодруулсан уу тийм ээ? 
Д.Дамба-Очир: - 4 дүгээр микрофон. Дахиад хариулаад байх.
Ж.Ганбаатар: - Эрүүгийн хуулиар шийдвэрлэе. Эсвэл хуульд оруулж өг л дөө, юу яриад байгаа юм бэ ганцхан Зөрчлийн хуулиар байна гэж хуульд яагаад оруулж болохгүй байгаа юм бэ? Яагаад ийм сонин хариулт өгөөд байгаа юм бэ? Миний нэг минут дуусаагүй байна. Асуулт дээр нэг минут юм уу? Тэгэхээр хуульд тодорхой санкцийг нь оруулж өгөх боломж байгаа шүү дээ. Та бусад асуудал дээр хуульд тодорхой асуудлаар өөрсдөө хязгаарлалтаа хийж болдог энэ асуудал дээр яагаад хязгаарлалт хийж болохгүй байгаа юм бэ? Ганцхан Зөрчлийн хууль шийдвэрлэнэ гээд. Зөрчлийн хууль дээр 10 саяын босго байна шүү дээ. Максимум 10 сая шүү дээ. Танд тэгж хариулсан уу тийм ээ? Ийм байж болохгүй байх. Ийм их хэрүүл дагуулаад тэгээд Зөрчлийн хуулийн ганцхан зүйлээр хаагаад өнгөрч болохгүй байх шүү. Яг энэ асуудал биз дээ саяынх чинь. 
Д.Дамба-Очир: - Үүний өмнө байсан. 4 номер хариулъя. 
Б.Лхагвасүрэн: - Ганбаатар гишүүний асуултад хариулъя. Түрүүн Баттөмөр гишүүн яг энэ асуултыг тавиад тодруулж хариулсан юм. Тэгэхээр энэ хуулиас Банкны тухай хуульд орж байгаа нэмэлт, өөрчлөлт төслөөрөө 04 дүгээр сарын 01-нээс үйлчлэхээр байгаа. 04 дүгээр сарын 01-нээс үйлчлээд эхлэхээр угаасаа Монголбанкны хувьд энэ хуулийг хэрэгжүүлэхийг банкнуудаас албадан шаардана. Тэгэхээр албадан шаардана гэдэг маань дахиж нэмж ийм охин хараат компани байгуулах зөвшөөрөл дахиж олгогдохгүй. Одоо олгогдсон байгаа банкнууд дээр энэ бизнесийг нь яаж банкны системд эрсдэлгүйгээр санхүүгийн тогтвортой байдалд нөлөө үзүүлэхгүйгээр бууруулж цаг хугацааны туршид аажимд нь зугуухнаар ямар нэг эрсдэлгүйгээр хийх арга хэмжээг хэрэгжүүлнэ. Тэгэхээр хариулт маань юу гэж байна вэ гэхээр ямар ч байсан шинээр дахиж охин хараат компани байхгүй. 04 дүгээр сарын 01-нээс хойш охин хараат компани байхыг шууд зогсоохоор шаардлагаа өгөөд бизнест нь мэдээж энэ зөвшөөрлийнхөө хүрээнд тодорхой хугацаатай гэрээ хэлцлүүд хийгдсэн байгаа. Бизнесийн юмнууд нь байгаа. Тэрийг нь хугацааны туршид нь байхгүй алга болгохоор ийм арга хэмжээг хэрэгжүүлж ажиллана. 
Д.Дамба-Очир: - Ганбаатар гишүүн. Түрүүчийн 7 дугаар зүйлийн саналаар санал хураалт явуулъя. 
Уг санал 80.0 хувиар санал дэмжигдлээ. 
8.Төслийн 3 дугаар зүйлийн 15 дахь заалт буюу 48.1.11 дэх заалтын “, хараат болон компани” гэснийг хасах. Хасаж байгаа шүү Ганбаатар гишүүнээ. Санал хураалт явуулъя. “, хараат болон компани” гэснийг хасах. Охин компани гэж ойлгох хэрэгтэй. 
Уг санал 60.0 хувиар дэмжигдлээ. 
Нээлттэй үлдсэн асуудлуудаар 8 саналаар санал хурааж дууслаа. 
Ингээд Банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгэсэн танилцуулгыг төслүүдийн эцсийн хувилбарын хамт нийт гишүүдэд тараана. Мөн нэгдсэн хуралдаанд Жавхлан гишүүн танилцуулга хийнэ. 
Дараагийнхаа асуудалд оръё. Эхний хэлэлцүүлгүүдийг хийж дууслаа. Банкны тухай хуульд нэмэлт, өөрчлөлт. 3 номер Монголбанкны Ерөнхийлөгч Баяртсайхан үг хэлнэ.
Н.Баяртсайхан: - Их Хурлын Эдийн засгийн байнгын хорооны гишүүддээ чин сэтгэлээсээ талархаж байна. Энэ хуулийн төслийг намрын чуулганы эхэнд өргөн барьсан. Тэгээд хэрэг дээрээ хуулийн хэлэлцүүлэг 10, 11, 12 сар одоо ингээд 1 сард явж байна. Бараг 3-4 сар дамжиж маш чамбай хэлэлцүүлэг боллоо. Бидний өргөн барьсан хуулийн төсөл улам сайжирч чамбайрч гарлаа гэж ойлгож байгаа. Тийм учраас та бүгдэд ажлын хэсэгт орж ажилласан бүх хүнд, ажлын хэсгийн ахлагч Баттөмөр, Жавхлан гишүүнд, ажлын хэсэгт орж ажилласан гишүүдэд бүгдэд нь талархлаа илэрхийлье.
Сая Байнгын хорооны дарга ч гэсэн анхааруулж хэллээ. Бид энэ хоёр хуульд нэмэлт, өөрчлөлт орсноор Монголбанкны ажил үүгээр хязгаарлагдаж зогсож байна гэж ерөөсөө ойлгохгүй байгаа. Амьдрал байнга өөрчлөгдөж хувирч байдаг учраас эдгээр хуулиудыг дахин өөрчлөн шинэчлэх шаардлага байна. Тийм учраас бид ямар ч гэсэн энэ хууль 04 дүгээр сарын 01-нээс хүчин төгөлдөр болоод үйлчилж эхлэх юм. Бид энэ хуулийг үйлчлүүлэх бүх болзол нөхцөлийг нь хангах, холбогдох хууль журмуудыг гаргахад 2018 ондоо ихээхэн анхаарч ажиллах ийм шаардлагатай боллоо. Түүний дараа эдгээр хуулиудын шинэчилсэн найруулгын асуудлыг бид одоогоос бодох хэрэгтэй болж байна. Тэгэхээр энэ чиглэлээр бид судалгаагаа эхлүүлэх болно. Яагаад вэ гэвэл Хууль, тогтоомжийн тухай хуулиар аливаа хуулийг санаачлах, боловсруулах, Улсын Их Хуралд өргөн барихад маш их хугацаа шаарддаг болсон. Тухайлбал, зөвхөн Төв банкны тухай хууль, Банкны тухай хуулийг бид Улсын Их Хуралд боловсруулж өргөн барихын тулд 2016 оны 08 дугаар сард ажил эхэлсэн байгаа. 
2016 оны 08 сард эхэлсэн ажил дөнгөж өнөөдөр төгсгөлийнхөө шатанд орж байна гэж харж байна. Тийм учраас хуулийн төсөл боловсруулах ажил нэлээд цаг хугацаа шаарддаг ажил болсонтой холбоотойгоор холбогдох бэлтгэл ажил ойрын үед эхлүүлье гэсэн бодол төлөвлөгөөтэй байна. Та бүгдэд баярлалаа. 

Д.Дамба-Очир: - 2 дахь асуудалдаа оръё. 
Хоёр. Банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл, Үнэт цаасны тухай, Санхүүгийн зохицуулах хорооны эрх зүйн байдлын тухай, Зөрчлийн тухай хуульд өөрчлөлт оруулах тухай хуулийн төслүүд /анхны хэлэлцүүлэг/
Банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл, Үнэт цаасны тухай, Санхүүгийн зохицуулах хорооны эрх зүйн байдлын тухай, Зөрчлийн тухай хуульд өөрчлөлт оруулах тухай хуулийн төслүүдийн анхны хэлэлцүүлгийг явуулна. 

Жавхлан гишүүн ажлын хэсгийн ахлагч анхны хэлэлцүүлэгт бэлтгэсэн тайлан танилцуулгыг урьж байна. Жавхлан гишүүнд микрофон өгье. 
Б.Жавхлан: - Баярлалаа. Эхний өргөн танилцуулга дотор нэлээн дурдсан байгаа. Тэгэхээр Банкны тухай хуульд энэ удаагийн орж байгаа нэмэлт, өөрчлөлтөөр хараат болон охин компанитай холбоотой эдийн засгийн агуулгаар нэлээд том заалт орж байгаа. Тэгэхээр үүнийг хуулийн хугацаанд хэрэгжих эхлэх хугацаанд зохицуулалт хийхгүй бол болохгүй зүйл гарч байгаа юм. Тэгээд үүнийг зохицуулах гэж энэ дагаж мөрдөх журмын тухай хуульд хугацааны тодорхой заалтууд цаг хугацааг нь тодорхой заагаад ингэж оруулж байгаа юм. Үүнийг гишүүд маань дэмжиж өгнө үү. Унших уу юугаа хэрэггүй юу? 
Д.Дамба-Очир: - Гишүүдэд тараасан учраас хэрэггүй байх. Төсвийн байнгын хорооноос ирүүлсэн саналыг Ганбаатар гишүүн, Хууль зүйн байнгын хорооноос ирүүлсэн саналыг Ганбаатар гишүүн уншиж танилцуулна. 
Ж.Ганбаатар: - Тараагдсан юм чинь шаардлагагүй юу? Унших юм уу?
Эдийн засгийн байнгын хорооны дарга, эрхэм гишүүд ээ,

Банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан Монгол Улсын Их Хурлын чуулганы дэгийн тухай хуулийн 23 дугаар зүйлийн 23.5 дахь хэсэгт заасны дагуу Эдийн засгийн байнгын хорооноос боловсруулсан Зөрчлийн тухай хуульд өөрчлөлт оруулах тухай хуулийн төслийн анхны хэлэлцүүлгийг Хууль зүйн байнгын хороо 2018 оны 01 дүгээр сарын 16-ны өдрийн хуралдаанаар хэлэлцлээ. 
Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Раднаасэд, Оюундарь нар Компанийн тухай хуульд заасан хамаарал бүхий этгээд, нэгдмэл сонирхол бүхий этгээдийн талаархи зохицуулалтыг Банкны тухай хуульд нэмэлт, өөрчлөлт оруулах тухай хуулийн төсөлтэй нийцүүлж холбогдох өөрчлөлтүүдийг хийх асуудлыг Эдийн засгийн байнгын хороо уг төслийг хэлэлцэхдээ анхаарах нь зүйтэй гэж санал хэлж байсан болно. 
Хууль зүйн байнгын хороо дээрх асуудлыг Монгол Улсын Их Хурлын чуулганы хуралдааны дэгийн тухай хуульд заасан журмын дагуу хэлэлцэж санал, дүгнэлтээ Эдийн засгийн байнгын хороонд хүргүүлэхээр тогтсон болно.

Байнгын хорооны эрхэм гишүүд ээ, 

Зөрчлийн тухай хуульд өөрчлөлт оруулах тухай хуулийн төслийн анхны хэлэлцүүлэг хийсэн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Баярлалаа. 
Д.Дамба-Очир: - Ганбаатар гишүүнд баярлалаа. Ажлын хэсэг хуучнаараа байгаа. Ингээд хэлэлцэж байгаа асуудалтай холбогдуулж асуулт асуух гишүүн байвал нэрсээ өгье. Асуулт гишүүн байхгүй байна. Жавхлан гишүүн асуултаа асуух уу? Тэгвэл асуулт асуух гишүүн алга байна. 
Зарчмын зөрүүтэй саналын томьёолол гараагүй тул Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл, Үнэт цаасны тухай, Санхүүгийн зохицуулах хорооны эрх зүйн байдлын тухай, Зөрчлийн тухай хуульд өөрчлөлт оруулах тухай хуулийн төслүүдийг анхны хэлэлцүүлгээр нь батлуулах горимын саналаар санал хураалт явуулъя. Санал хураалт явуулъя. 
Уг санал 70.0 хувиар дэмжигдлээ. 

Байнгын хорооны санал, дүгнэлтийг Улсын Их Хурлын чуулганд Жавхлан гишүүн танилцуулна. Энэ асуудал хэлэлцэгдэж дууслаа. 

Дараагийнхаа асуудалд оръё. 

Гурав. Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.01.11-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн үзэл баримтлал болон холбогдох бусад хуулийн төслүүдийн хэлэлцэх эсэхийг хэлэлцэж эхэлье. 

Булгантуяа сайд үгүй юу? Занданшатар сайд байхгүй юм уу? Засгийн газрын гишүүн заавал танилцуулахгүй бол болдоггүй юм байна лээ хуулиараа яах вэ? Тэр Занданшатарыг дуудаад байх, Занданшатарыг ороод ир гэж хэл дээ. Сангийн яам өргөн барьсан байгааг ойлгож байгаа. Хэлэлцээд явахаараа өөрөө энэ илтгэлийг хийхийг тэр Занданшатар эсвэл аль нэг сайд нь заавал танилцуулахгүй бол болдоггүй юм. Занданшатарыг ороод ир гэж хэл дээ. Хадгаламжийн даатгалын корпорацийн удирдлагууд нь байгаа юу? Танай дарга чинь хаачсан юм бэ? Дэд дарга нь хаана байгаа юм бэ? Сангийн яамныхан энэ хүмүүсээ оруулж ирэх хэрэгтэй шүү дээ. Авчрах хэрэгтэй. 
Занданшатар хаана явна вэ? Эсвэл дараагийн асуудлаа хэлэлцэж байх ёстой юм болов уу? Булгантуяа дэд сайд танай сайд хаачсан юм бэ? Энэ чухал асуудал шүү дээ. Тэнд явж байгаа юм уу, Солонгост яваа юм уу? Занданшатар чинь хаана байна вэ? Тэгвэл дараагийнх нь асуудлыг хэлэлцье. Занданшатар руу утасдаад байх л даа, ороод ир гэж хэл л дээ. Заваарсан юмнууд. Даатгалын корпорацийнхаа нөхдийг олоод ир. Та хоёр хөөш, олоод ир дээ, утаст дууд. Тэгэхгүй бол бид нар үүнийг чинь буцаана шүү. Сангийн яамныхан та нар эвгүй байдалд орно шүү. Үүнийг чинь би буцаачих юм бол. 25-нд Олон улсын валютын сан ирэх гэж байгаа. Байж байгаа байдлаа та нар өөрсдөө харахгүй юу. 
Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн үзэл баримтлал болон холбогдох бусад хуулийн төслүүдийн талаар төсөл санаачлагчийн илтгэлийг сонсоно. Илтгэлийг Монгол Улсын сайд, Засгийн газрын Хэрэг эрхлэх газрын дарга Занданшатар танилцуулна. 
Г.Занданшатар: - Эдийн засгийн байнгын хорооны дарга, эрхэм гишүүд ээ,
Улсын Их Хурлаас баталсан Банкин дахь мөнгөн хадгаламжид баталгаа гаргах тухай хуулийн үйлчлэл 2012 онд дуусаж иргэд банкин дахь хадгаламжаа татах, банкны салбарт хямрал үүсэхээс сэргийлэх, банкин дахь иргэдийн хадгаламжийг хамгаалах эрх зүйн зохицуулалт бий болгох шаардлагаар Улсын Их Хурлаас 2013 онд Банкин дахь мөнгөн хадгаламжийн даатгалын тухай хуулийг баталсан. 
Монгол Улсын Засгийн газраас Олон улсын валютын сантай хамтран хэрэгжүүлж буй өргөтгөсөн санхүүжилтийн хөтөлбөрийн дагуу Олон улсын хадгаламжийн даатгагчдын холбооны хадгаламжийн даатгалын үр нөлөөтэй тогтолцооны үндсэн зарчимд нийцүүлэн хадгаламжийн даатгалын корпорацийн засаглал, сангийн эх үүсвэр, зарцуулалт, даатгалын хамрах хүрээ, хадгаламж эзэмшигчид нөхөн төлбөр олгох харилцааг боловсронгуй болгох зорилгоор Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийг боловсруулах зайлшгүй шаардлагатай тулгарч байна.
Банкин дахь мөнгөн хадгаламжийн даатгалын тухай хуульд оруулах нэмэлт, өөрчлөлтөөр банкнууд нийлэх, нэгдэх, эвсэх эсхүл хөрөнгийг нь шилжүүлэх зэрэг Монголбанкнаас албадан татан буулгахаас бусад банкны шилжүүлгийн арга хэмжээний үед банкны актив пассивын хоорондын зөрүүг нөхөх зорилгоор шилжүүлэн авч байгаа банкинд санхүүгийн дэмжлэг үзүүлж болох талаар  хуульд нэмэлт, өөрчлөлт орууллаа. 
Хадгаламжийн даатгалын корпорацийн бие даасан байдлыг сайжруулах талаар болон насан хүрээгүй хадгаламж эзэмшигч өвлөгдсөн хадгаламж тус бүрт даатгалын нөхөн төлбөр авах талаар даатгалын нөхөн төлбөрийг авах өдрийг хурдасгах тухай болон хадгаламжийн даатгалыг хамааруулдаггүй мөртлөө хадгаламжийн дундаж дүнг тооцоход хамааруулж шимтгэл тооцдог байсан төрийн байгууллага, нутгийн өөрөө удирдах болон нутгийн захиргааны байгууллага, эрүүл мэндийн, тэтгэврийн нийгмийн, албан журмын даатгалын сангаас шимтгэл тооцуулдаггүй байх зэрэг зарчмын нэмэлт, өөрчлөлтүүдийг хийлээ. Хуулийн төсөл батлагдсанаар хадгаламжийн даатгалын корпорацийн үйл ажиллагааны бие даасан байдал нэмэгдэнэ. 
Хадгаламжийн даатгалын олон улсын зарчимд нийцнэ. Хадгаламж эзэмшигчдийн эрх ашгийг хамгаалснаар иргэдийн банкинд итгэх итгэлийг дэмжинэ. Банк санхүүгийн тогтвортой байдал хангагдахад дэмжлэг үзүүлнэ. Улмаар улсын эдийн засгийн аюулгүй байдлыг хангах буюу банкны хүндрэлээс үүдсэн хохирлыг даатгалын хураамжаас бүрдсэн хадгаламжийн даатгалын сан хариуцах тогтолцоо төлөвшиж Олон улсын валютын сантай тохиролцсон хөтөлбөр бодлогын нөхцөл биелэгдэх чухал ач холбогдолтой болох юм. Хуулийн төсөлтэй холбогдуулан дараахь хуульд нэмэлт, өөрчлөлт оруулах тухай хуулийн төслийг хамтад боловсруулан өргөн мэдүүлсэн болно.
Үүнд, Банкны тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалгах шийдвэрлэх тухай хуульд нэмэлт, өөрчлөлт оруулах тухай хуулийн төсөл зэрэг болно. 
Эдийн засгийн байнгын хорооны дарга, эрхэм гишүүд ээ,

Хэлэлцэн шийдвэрлэж өгөхийг хүсье. 

Д.Дамба-Очир: - Занданшатар сайдад баярлалаа. Занданшатар сайд статистикийн асуудлаар дараа нь танилцуулга хийх юм байна лээ шүү. Би таныг дуудна. Та ажилтай байгаа бол ойлгож байна. Ингээд ажлын хэсгийг танилцуулъя. 
Сангийн дэд сайд Булгантуяа, Сангийн яамны Санхүүгийн бодлогын газрын дарга Баттулга, Монголбанкны Хууль, эрх зүйн газрын захирал Ганбат, Монголбанкны Хууль, эрх зүйн хэлтсийн захирал Эрдэнэхуяг, Хадгаламжийн даатгалын корпорацийн хуульч Амарбилэг, Хадгаламжийн даатгалын корпорацийн Судалгаа эрсдэлийн үнэлгээний хэлтсийн ахлах мэргэжилтэн Баасандулам эдгээр хүмүүс оролцож байна. 
Уг хуультай холбогдуулан асуух асуулттай гишүүд нэрсээ өгнө үү? Жавхлан, Баттөмөр гишүүнээр тасаллаа. Жавхлан гишүүн асуултаа тавья. 
Б.Жавхлан: - Хадгаламжийн даатгалын корпораци бол банк санхүүгийн системийн ар талд нь гал хамгаалагч болж байж байдаг ийм үүрэг функцтэй том институци. Байгуулагдаад удаагүй байгаа. Ингээд хууль нь амьдрал дээр туршигдаад 5 жилийн дараа өөрчлөлт оруулахаар саналууд нь орж ирж байна. Энэ хуулийн хэрэгжилтэд нь хяналт тавих, энэ хуулийг хэрэгжүүлэх ганцхан институци нь хадгаламжийн даатгалын корпораци өөрөө. Энэ хуулийг нь ярьж байтал хадгаламжийн даатгалын корпорациа удирддаг дарга нар нь байдаггүй. Энэ хуулийг чинь Засгийн газар дамжуулж өргөн барьж байгаа. Хадгаламжийн даатгалын корпораци энэ хуулийн өөрчлөлтийн санаачилгыг тэндээс энэ институциас өөрсдөөс нь гарсан байгаа. 
Тэгэхээр хууль дээр нь ямар ач холбогдол өгч байгаа юм бэ, хуулиа өөрсдөө ойлгож байгаа юм уу, ойлгохгүй байгаа юм уу? Та нарын анх бэлдэж байсан эх хувилбар чинь Засгийн газраар дамжаад ороод ирэхдээ өнөөдөр энд орж ирэхдээ яаж өөрчлөгдсөн бэ? Та нарын анхны зорьж байсан бодлогын өөрчлөлтүүд чинь хадгалагдаж чадаж байна уу, үгүй юу? Сураг сонсох нь нэлээд өөрчлөгдсөн. Гол өөрчлөлтүүд нь өөр болоод ороод ирсэн сурагтай байна лээ. Би хадгаламжийн даатгалын корпорациас асууж байгаа шүү, Монголбанкнаас биш, Сангийн яамнаас биш. Үүн дээр корпорацийн хүмүүс нь тодорхой хариулаарай. Дарга нь байдаггүй, энэ байгууллага даргатай юм уу, даргагүй юм уу? 
Д.Дамба-Очир: - Та хоёр 1, 2 дугаар микрофон руу шилжиж суухгүй бол болохгүй байна. 2 номерын микрофон өгье. Нэрээ хэлээд асуултад хариулаад явна. 
Б.Амарбилэг: - Сайн байцгаана уу? Та бүхэнд энэ өдрийн мэндийг хүргэе. Бид хадгаламжийн даатгалын корпорацийг төлөөлж ирсэн хуульч Амарбилэг гэж хүн байна. Тэгээд Жавхлан гишүүний асуултад хариулъя гэж бодож байна. Мэдээж анх хуулийн нэмэлт, өөрчлөлтийн саналыг манай корпорацийн зүгээс гаргасан байгаа. Тэгээд мэдээж үүнийг маань Засгийн газраас дэмжээд өнөөдөр хуралд оруулж ирсэн байна. Мэдээж бид нарын хувьд анх оруулж ирсэн олон өөрчлөлтүүд байсан. Тэгэхдээ ерөнхий ханаа бариад ороод ирсэн гэж өөрсдөдөө үзэж байгаа. Тэгээд анх санаачилсан өөрсдийн оруулсан нэмэлт, өөрчлөлтийн саналаа банкнууддаа хүргүүлсэн. Мөн дээрээс нь Засгийн газрын яамдад хүргүүлсэн байгаа. Тэгээд яамдын санал болон банкнуудын саналыг нэгтгэж байгаад хамгийн эцсийн хувилбараар Хууль зүйн яамаар дамжаад орж ирсэн байгаа. Тэгээд үүн дээр бид нарын ерөнхий өөрчилье гэж бодож байсан том том өөрчлөлтүүд маань ерөнхийдөө орж ирсэн. Жижиг орхигдсон зүйлүүд байгаа. 
Үүн дээрээс жишээ болгоод хэлбэл, бид нарын даатгалын хураамж тооцдог суурь гэж байдаг. Даатгалын хураамж тооцдог сууринаас эцсийн байдлаар төрийн байгууллага болон эрүүл мэндийн тэтгэврийн санг банк дээр байршиж байгаа хөрөнгөөс даатгалын хураамж тооцдог байсныг ерөнхийдөө хасагдсан байдалтай том өөрчлөлт орсон байгаа. Тэгэхээр банкнууд дээр байршиж байгаа төрийн байгууллага болон тэтгэврийн сангийн мөнгөнөөс даатгалын хураамж авахааргүй ийм зохицуулалт орж ирсэн байгаа гэж хэлж болно. 
Д.Дамба-Очир: - Чи ингэж та нарын өргөн барьсан хууль дээр Сангийн яам юу нэмээд тавьсан юм бэ гэж асуугаад байна шүү дээ. Сангийн яам өргөн барьсан байгаа шүү дээ. Үүний ялгааг нь гаргаад ир гэсэн шүү дээ. Өнөөдрийн оруулж ирж байгаа хуулийн чинь миний дүү намайг сонсоод байх даа. Оруулж ирж байгаа хуулийн чинь гол агуулга гэдэг юм уу, өөрчлөлтүүд нь ямар юм байгаа юм бэ? Амин сүнс нь ямар юм байгаа вэ? 3 номер Булгантуяа хариулаад байх даа. 
Х.Булгантуяа: - Сангийн яам дээр гол оруулсан өөрчлөлтүүд нь гэвэл одоогоор төрийн нийгмийн даатгалын сан, эрүүл мэндийн даатгал, нийгмийн албан журмын даатгалын сан гэх мэт эдгээр нь банкнууд дээр байршиж байгаа. Мөн ХДК-аар хадгаламжийн даатгалд бас хамрагдсан байгаа. Үүнийг Сангийн яам дээрээс хасах санал оруулсан байгаа. 
Д.Дамба-Очир: - Жавхлан гишүүн тодруулъя. Ямар гол өөрчлөлтүүд орж байгаа юм бэ гэдгийг асуугаад байгаа шүү дээ. Жавхлантуяа чи наад утсаа боль доо. Сангийн яамныхан мэддэг хүмүүс нь хариулаач. Ямар гол өөрчлөлтүүд орж байгаа юм бэ гэдгийг Сангийн яам өргөн барьсан юм байгаа биз Засгийн газар. 5 номер хариулаад байх даа. 
Ө.Баттулга: - Сангийн яамны Санхүүгийн бодлогын газрын дарга Баттулга байна. Хадгаламжийн даатгалын хувьд гол орж байгаа өөрчлөлтүүд нь Дэлхийн банкнаас хадгаламжийн даатгалын хууль журмуудад олон улсын стандартын дагуу үнэлгээ хийсэн байгаа. Тэгээд Дэлхийн банкны олон улсын стандартын дагуу стандартад хүргэж ийм болгож өөрчлөх ёстой гэсэн өөрчлөлтүүдийг оруулж байгаа. Тэгэхээр энэ хуулийн өөрчлөлтийн гол амин сүнс нь болохоор тэр өөрчлөлтүүд байгаа юм. Нэгдүгээрт, хадгаламжийн даатгалын корпораци өөрөө харьцангуй бие даасан байгууллага болж байгаа юм. Жишээлбэл, гол дүрэм журмыг нь Монголбанк, Сангийн яам хамтраад баталдаг байсан бол одоо хадгаламжийн даатгалын корпораци нь өөрөө үндэсний хороотой. Тэгээд үндэсний хороон дээрээ дүрэм журмуудаа баталдаг байдлаар бие даасан болж өөрчлөгдөж байгаа юм. 
Тэгээд даатгалын тохиолдол үүслээ гэхэд иргэдийн хадгаламжийг тавьж олгох хугацаа өмнө нь 30 хоног байсныг олон улсын стандартад нийцүүлээд 10 хоног болгож өөрчилж байгаа. Мөн зарим даатгалын тохиолдлыг илүү тодорхой болгох ийм өөрчлөлтүүд орж байгаа юм. Тэгээд бид нар хадгаламжийн даатгалын корпорацитай алхам бүртээ нэлээн ойр нягт ажиллаж байсан, бүх өөрчлөлтүүдээ яриад явж байсан. Санал нийлээгүй нэг өөрчлөлт нь болохоор Сангийн яамны хувьд даатгалын хураамжийг банкны бүх хадгаламжаас авч байгаа. Эндээ төрийн байгууллагууд болон нийгмийн даатгалын сангаас хураамж авдаг тодорхой хувиар. Тэгсэн мөртлөө буцаад даатгалын тохиолдол үүсэхэд 20 сая төгрөгийн нөхөн төлбөрийг олгодоггүй ийм байдлаар барьсан. Тэгэхээр нэгэнт буцааж нөхөн төлбөр олгодоггүй учраас төрийн байгууллагуудаас хураамж авдаг байдлыг болиулъя гэсэн байдлаар санал гаргаад өөрчлөлт оруулсан байгаа. Үүн дээр хадгаламжийн даатгалын корпорацитай ярьсан. Тэгэхэд Олон улсын хадгаламжийн даатгагчдын холбооны судалгаагаар дэлхийн улс орнууд хоёр байдлаар хадгаламж авдаг.
Нэг нь нийт хадгаламжаас хураамж авдаг, нөгөөдөх нь зөвхөн даатгалын тохиолдол үүсэхэд буцааж олгодог даатгагдсан хадгаламжаасаа хураамж авдаг ийм улс оронд хоёр янз байдаг юм байна лээ. Тэгэхээр үүн дээр ийм өөрчлөлт ингэж гол хадгаламжийн даатгалын корпорациас өргөн барьсан хувилбараас өөрчлөгдөж байгаа гол зүйл энэ байгаа. 
Д.Дамба-Очир: - Жавхлан гишүүн тодруулъя. 

Б.Жавхлан: - Баттулга даргаа та өөрөө хэрвээ ингэж ярих юм бол наад хууль чинь явахгүй шүү. Та шал буруу ярьж байна. Анх энэ хууль батлагдахдаа ямар үзэл санаа зорилготой, ямар стратегитай даатгалын хураамжуудаа тогтоож байсныг та сайн судлаарай. Хадгаламжийн даатгалын тогтолцоо гэдэг чинь өөрөө банкны системийн гал хамгаалагч буюу ард иргэдийн банкинд итгэх итгэлийг барьж байдаг ийм зорилготой институци. Тэрийг нь барьж байдаг институци даатгалын сан нь өөрөө аль хэр зузаан байх тусмаа тэр итгэл өндөр байдаг. Анхнаасаа даатгалын хураамжийн стратеги нь бол богино хугацаанд энэ хадгаламжийн даатгалын санг корпорацийг хүчирхэгжүүлэх зорилготойгоор суурийг нь өргөн болгож ирсэн юм. 
Одоо тэгээд тэр нь буруу байсан, суурийг нь хумьж байгаа гэж ярих юм бол наад хуулиа буцааж тат. Эхний хэлэлцүүлэг рүү явахгүй. Тэр суурийг нь өргөн байлгах юмаа хумиад ороод ирсэн байна шүү дээ. Одоо тэгвэл даатгалын сангаа цааш нь зузаан болгох шаардлагагүй гэж байгаа юм уу? Шулуухан хэлэхэд таны наад яриа чинь банкнуудын лоббины хэлдэг үгийг хэлж байна шүү. Энэ хадгаламжийн даатгалын хураамж, зардлыг хадгаламж эзэмшигч, харилцагчид төлдөггүй. Үүнийг банкны эзэд төлдөг. Өөрөөр хэлбэл, банкны системийг аюулгүй байдал, эдийн засгийн хамгаалалтыг нь хийхийн төлөө банкны эздийн гаргаж байгаа зардал байхгүй юу. Яагаад үүний төлөө зардал гаргаж болдоггүй юм бэ? Төр үүнийг нь зохицуулах гэж ядаж байна шүү дээ. Тэгэхэд та яг эсрэгээр нь юм ярилаа. Хадгаламжийн даатгалын корпорациас анх энэ хуулийн төслийг санаачлахдаа суурийг нь хумина гэж оруулж ирээгүй юм байгаа биз дээ. Сая Засгийн газраар дамжихдаа тэгээд ороод ирсэн байна лээ. Хэрвээ саяын үндэслэлээр ярих юм бол энэ чинь явахгүй шүү. 
Харин тав зургаан жилийн хугацаанд хадгаламжийн даатгалын санд хуримтлагдсан хөрөнгө нь энэ хууль анх гарч байсан тэр зорилгодоо хүрчихлээ, одоо хангалттай хэмжээнд хүрсэн учраас аливаа банкны бүтцийн өөрчлөлт, банкны системд хямрал учрах юм бол тодорхой хэмжээнд эрсдэлийг нь хадгаламжийн даатгалын сан даах чадвартай болсон тул бид сууриа багасгахад хумихад ийм чадамжтай болчихлоо гэж тийм юм сонсох юм байх гэсэн чинь шал өөр тайлбар хэлж байна. Хэрвээ ийм үндэслэлээр өөрчлөлт явах юм бол явахгүй, дэмжихгүй. 
Д.Дамба-Очир: - Ер нь хадгаламжийн даатгалын корпорацийг 2013 онд хуулийг нь баталж байгуулахдаа хадгаламж эзэмшигчдийн банк нь ямар нэгэн эрсдэлд ороход хадгаламж эзэмшигчийн мөнгө корпораци хариуцахаар байгаа шүү дээ. Өнөөдөр корпорацийн бий болгосон хөрөнгө нь 320 тэрбум төгрөг байгаа6 хаанаа ч хүрэхгүй байгаа. Нэг банкин дээрх хадгаламж эзэмшигчдийн мөнгө хэдэн их наядаар хэмжигдэх хэмжээний мөнгө байгаа шүү дээ. Та бүхэн нэг юм ойлго доо. Бүх 14 банкны чинь хадгаламж эзэмшигчдийн мөнгө 22 их наяд төгрөг байгаа. Өөрийнх нь хөрөнгө 2.2 их наяд байгаа. Тийм учраас корпорацийнхан яаж мөнгөө нэмэгдүүлэх вэ, яаж зохицуулах вэ гэдэг асуудлуудаа ярина уу гэхээс хумина гэсэн асуудал байж болохгүй. 
Ялангуяа үүнтэй холбогдуулж би нэг юм хэлмээр санагдаж байгаа юм. Сангийн яам Төрийн банкинд аваачаад 60 хэдэн тэрбумыг эндээс аваад хийчихсэн байгаа юм. Энэ мөнгийг нь буцааж өгөх хэрэгтэй корпорацид гэх мэт юм яриад байвал асуудлууд байгаа шүү. 5 номер чи наадахаа олигтойхон тайлбарлаач. 
5 номерын микрофон өгөөд байх даа. 
Ө.Баттулга: - Хууль дээр хадгаламжийн даатгалын сангийн зорилт түвшин бол хэвээрээ байгаа. Тэгээд бааз суурь жаахан хумигдаж шимтгэлээ өсгөх байдлаар зорилт түвшиндээ хүрэх хугацааг удаашруулахгүйгээр ингэж шийдэх боломжтой гэж үзэж ингэж оруулсан байгаа. 
Д.Дамба-Очир: - 4 номер Лхагвасүрэн хариулаад байх даа. 
Б.Лхагвасүрэн: - Жавхлан гишүүний асуултад хариулъя. Энэ хууль Засгийн газраар орохоос өмнө Монголбанкны ажлын хэсэг хамт ажиллаж байгаа юм. Тэгэхээр энэ хууль дээр дэвшилт болохоор нэлээн хэд хэдэн заалтууд оруулж өгсөн. Дэлхийн банкны үнэлгээний баг ажиллаад тодорхой хэмжээнд олон улсын жишигт нийцүүлэхээр цаашид сайжруулах шаардлагатай гэсэн зөвлөмжийг өгсөн байгаа. Энэ хүрээндээ өнөөдөр 2013 онд батлагдсан мөнгөн хадгаламжийн даатгалын тухай хуулиар хадгаламжийн даатгалын корпорацийн өөрийнх нь үйл ажиллагаа нэлээн хязгаарлагдмал байдаг. Монголбанкнаас нэлээн хамааралтай байдаг. Энэ хамааралтай хэсгээс нь тодорхой хэмжээгээр бас нэмж хадгаламжийн даатгалын корпорацийн үйл ажиллагаанд нэмэлт маягаар үйл ажиллагааг нь тэлэх маягаар зарим нэг зөвшөөрлүүдийг гаргах гэж байгаа юм.
Энд нэгдүгээрт, хадгаламжийн даатгалын корпораци 1-2 хянан шалгагч ажиллуулж болохоор. Энэ хянан шалгагч нь банкнуудаас авч байгаа мэдээллийнхээ үнэн зөв байдлыг нягтлах боломжийг олгож өгч байгаа юм. Банк нь хадгаламжийн даатгалын хураамжийг тооцоход банкны өгч байгаа мэдээлэл нь хэр зөв, нямбай байна вэ гэдгийг нь шалгахаар ийм эрхийг нэгдүгээрт өгч байгаа юм. Өөр нэг зарчмын нэмж орж байгаа заалт нь өнөөдөр Монгол Улс хүүхдийн мөнгө өгдөг, хүүхдийн мөнгийг банк дээр аваачихаар хүүхдийнх нь нэр дээр хадгаламжийн данс нээхэд заавал хүүхэдтэй нь эцэг эх нь хамтран эзэмшигч байхгүй бол болдоггүй. Энэ утгаар хамтран эзэмшигч байсан нэгдмэл ийм данс байгаа тохиолдол хэрвээ даатгалын тохиолдол үүсэхэд нэг хүний нэгдсэн маягаар нэг хураамж нөхөн олговор олгохгүй, хоёр тусдаа нөхөн олговор байхаар ийм зохицуулалтыг нэмж үүн дээр өгсөн байгаа.
Саяын Жавхлан гишүүний ярьж байгаа даатгалын хураамж тооцдог суурийг анхны өргөн барьсан төсөл дээрээ том сууриараа байсан. Сүүлд Засгийн газраар орохоор Засгийн газрын холбоотой нийгмийн даатгалын сан ч юм уу, эрүүл мэндийн даатгалын сангийн хөрөнгүүдийг энд тооцохгүй гэж оруулсан нь ерөнхийдөө жаахан буруу өнцгөөс нь харж үүнийг өөрчлөлт орсон юм болов уу гэж бодоод байгаа юм. Угаасаа энэ хураамжийг төлж байгаа байгууллага нь хадгаламж эзэмшигч ч юм уу, Засгийн газар биш, энэ хураамжийг төлж байгаа газар нь банк нь байгаа юм. Банкны ашгаас энэ хураамжийг төлдөг. Тэгэхээр банк төлж байгаа хураамжаас нь энэ хэсгийг багасгая гэсэн өнцгөөс хандсан нь Засгийн газрын зардлыг бууруулах маягаар харсан нь буруу харсан өнцөг юм болов уу гэж ойлгож байгаа. Төв банкны хувьд юу гэж ойлгож байна вэ гэхээр энэ хуулийг Их Хурал дээр хэлэлцэх явцад нь ажлын хэсэг дээрээ өөрчлөх боломж байгаа байх гэж харж байна. 
Д.Дамба-Очир: - Жавхлан гишүүнээ ийм юм байгаа, хэлэлцэх эсэхийг нь шийдээд тэгээд зарим заалтуудыг нь Их Хурал дээрээ ажлын хэсэг байгуулаад бүгдээрээ ороод явах боломжууд байгаа. Баттөмөр гишүүн асуултаа тавья. 
Б.Баттөмөр: - Энэ санхүүгийн зах зээлийг эрүүлжүүлэх, санхүүгийн зах зээлийг тогтвортой байхад нөлөөлөх гол хуулийн нэг бол мөнгөн хадгаламжийн даатгалын тухай хууль л даа. түрүүчийн хууль дээр ярьдаг шиг яг л санал нэг байна л даа. Олон улсын валютын сангийн өргөтгөсөн хөтөлбөртөө уялдуулаад тэдний тавьсан шаардлагын дагуу өнгөц юм оруулж ирээд байх юм. Үүнийг арай илүү өргөн хүрээнд бодож хийх боломж байсан юм биш байгаа гэж хараад байна л даа. Би нэлээн олон асуулт тавина. Үүнийг бичиж аваад холбогдох хүмүүс нь хариулах хэрэгтэй.
Нэгдүгээрт, 327 тэрбум төгрөгийн дүрмийн сантай. Гэтэл нөлөө бүхий 5 банкийг даатгах юм бол 2.3 их наяд төгрөг гэж байгаа юм. Тэгэхээр банкнууд өөрсдөө хадгаламжийн даатгалын корпорацийн дүрмийн санд тодорхой хувь оруулж өөрөөр хэлбэл, хүрээг нь тэлэх боломжууд байх уу? Үүнийг яагаад хэлж байна вэ гэхээр олон байгууллага Швейцар ч гэдэг юм уу, Канад ч гэдэг юм уу олон байгууллага дээр энэ цэвэр хувийн хэвшлийн байгууллагууд аваад авчихсан тохиолдол байгаа юм. Бидний хөгжлийн түвшин олон талаасаа аваад үзэх юм бол тийм хэмжээнд хүрээгүй байж болох юм. Тэгэхээр нэгэнт 2.3 их наяд төгрөгийг бид олгох дүрмийн сан гаргах боломжгүй учраас үүнийг дайчлах, дүрмийн санг нэмэгдүүлэх чиглэлээр дахиж бодох тохиолдол юм байж болоогүй юм уу гэсэн ийм юм байж байгаа юм.
Яах вэ, ер нь хадгаламж хадгалуулах нь сайн. Тэрийг даатгах нь сайн. Гэхдээ аливаа зүйлд тэнцвэрт харьцаа гэж байгаа. Үүнийг цаашаа хэтэрхий их дэмжээд хөрөнгийн захыг хөгжүүлэхээсээ илүү дэмжээд байвал тэр хөрөнгийн зах чинь хөгжихгүй шүү дээ. Энэ тогтвортой харьцааг та нар юу гэж харж байгаа юм бэ?
Гурав дахь асуудал манай мөнгөн хадгаламж хэд байна вэ? Энэ нууц биш шүү дээ. Хятадын иргэдийн хадгалуулж байгаа 18.2 их наяд гээд бараг дэлхийн эдийн засгийн гуравны нэгтэй тэнцэх хэмжээтэй хятад иргэд хадгаламжтай болчихлоо гээд зарлаж байгаа шүү дээ. Монголд яг хэд байна вэ? Сая Дамба-Очир дарга 25 их наяд гэж байгаа юм. Миний мэдэж байгаагаар юу вэ гэхээр би бол аж ахуй нэгжийн харилцах данс болон иргэдийн хадгаламж нийлээд 13 орчим их наяд байгаа болов уу гэсэн надад тооцоо байгаа юм. Тэгээд яг энэ тоог хэлж өгөөч. 
Зарим оронд зөвхөн үндэснийхээ валютаар даатгалыг хадгалж байгаа хадгаламжийг нөхөн төлбөр явдаг. Манайх бүх л валютаар хадгалж байгааг төлөх юм байна л даа. Үүн дээр ямар нэгэн бэрхшээл гарч байна уу, үгүй юу? 

Гадны банкнуудад хадгалуулсан мөнгийг даатгахгүй гээд зарим улсууд заачихсан байгаа. Манай энэ банкнуудын нэлээн хэсэг нь гадаадын хөрөнгө оруулалттай, энд тэнд бүртгэлтэй компаниуд байгаа шүү дээ. Үүн дээр ямар судалгаанууд байна вэ? 

Эрүүл мэндийн даатгал, нийгмийн даатгалын сангийн хөрөнгөнүүд даатгагдаж байна уу, тэнд Сангийн яамны Баттулга болохоор бид санал өгсөн гээд байгаа юм. Яг даатгасан юм байна уу? Үүн дээр орж ирж үү? Эсвэл хасагдсан яваад байна уу? Энэ хадгаламжийн даатгалаар дамжуулаад мөнгө угаадаг үйл ажиллагааг хянадаг боломжууд юу байна вэ? Бусад оронд бас гарч байгаа. Манайд ямар боломж тухайлбал, ОХУ-ын Төв банк бол терроризмтой тэмцэх конвенцийнхоо гол заалтуудыг нь хадгаламжийн даатгалаараа дамжуулаад хийж байгаа юм. 
Д.Дамба-Очир: - Баттөмөр гишүүнд нэг минут өгье. 
Б.Баттөмөр: - Санхүүгийн хариуцлагын хууль гэж яах вэ, холбогдох хуулиудад янз бүр байгаа. Үүнийг Монголбанк цаашдаа юу гэж үзэж байгаа юм бэ? Сангийн яам юу гэж үзэж байгаа юм бэ? Хариуцлагагүй юм их гарч байна. Үүнийг зохицуулах ийм шаардлага, эрх зүйн орчин зайлшгүй хэрэгтэй гээд сүүлийн үед Монголд болоод байгаа үйл явдлууд харагдаад байгаа юм. Үүн дээр ямар бодолтой байна вэ? Ийм асуултууд байна. 
Д.Дамба-Очир: - Хэн хариулаад явах вэ? 4 дүгээр микрофон Лхагвасүрэн дэд ерөнхийлөгч. 
Б.Лхагвасүрэн: - Баттөмөр гишүүний асуултад хариулъя. Тэгэхээр өнөөдөр хадгаламжийн даатгалын корпораци дээр байгаа нөөц сан маань 320 тэрбум төгрөгт хүрсэн. Энэ маань ингээд 2013 оноос хойш сүүлийн 4, 5 жилийн үйл ажиллагаанаас бүрдсэн ийм эх үүсвэр. Энэ эх үүсвэрийн эхлэлтийн хөрөнгийг нь Монголбанк Засгийн газар хоёр тавьсан. Монголбанк 50 тэрбум төгрөг, Засгийн газраас бас 50-ийг өгөх байж байгаад 42-ыг өгөөд ингээд 92 тэрбум төгрөг нь анхны эх үүсвэр нь байгаа юм. Анх хадгаламжийн даатгалын корпорацийг байгуулахад угаасаа 0 сангийн хөрөнгөтэй эхэлсэн учраас олон улсын санхүүгийн байгууллагаас ч тэр ямар зөвлөгөө өгч байсан бэ гэхээр сан нь бага байх тусмаа иргэдийн итгэл олон нийтийн итгэл бага байдаг юм. Энэ үүднээс эхлэлтийн хөрөнгийг нь бүрдүүлж өгөх ёстой гэдгээрээ ийм хөрөнгөөр бүрдэж эхлээд. 
Д.Дамба-Очир: - Лхагвасүрэн ерөнхийлөгчөө, би нэг юм буруу яриад байна уу? Төсөвт 200 тэрбумыг тавьж өгсөн юм байна лээ анх байгуулагдахад нь. Тэрийг тодруулаарай. 
Б.Лхагвасүрэн: - Ерөнхийдөө 42-ыг л 2 жилийн хугацаанд Сангийн яамнаас өгсөн юм. Монголбанк анх байгуулагдсан дор нь өгөөд 92-оос эхлээд хураамж хэлбэрээр төвлөрүүлсээр байгаад 320 болчихсон явж байгаа юм. Тэгээд таны дараагийн асуултад тогтвортой хэмжээ гэж юу байж болох вэ гээд асуусан. Тэгэхээр өнөөдрийн нөхөн олговор нь 20 сая төгрөг байгаа юм. Нэг хадгаламж эзэмшигчид нэг банкинд 20 сая төгрөг хүртэл авахаар энэ маань өөрөө нийт хадгаламжийн данс эзэмшиж байгаа хүмүүсийн 99 хувь нь 20-оос доош сая төгрөгийн харилцах хадгаламжтай байдаг гэдэг утгаараа хамрах хүрээ нь 20 сая байгаа юм. Зүгээр мөнгийг нь тавьж олгох юм бол нэг хүн нь 20 саяас дээш хадгаламжтай гэдэг утгаараа хамрагдаж чадахгүй байгаа юм. 
Тэр Засгийн газрын аймгийн Засаг даргын Тамгын газар ч гэдэг юм уу, эрүүл мэндийн даатгалын сан, нийгмийн халамжийн сан ч юм уу энэ сангийн хөрөнгөнүүдийг нөхөн даатгалд хамруулдаггүй. Яагаад хамруулдаггүй вэ гэхээр хэрвээ нэг банк дампуураад тэр банк дампуурсан дампуурлын тохиолдолд хадгаламжийн даатгалын корпораци нөхөн олгож байгаа мөнгө нь өөрөө хүрэлцэхгүй бол Засгийн газар ч юм уу, Монголбанкнаас санхүүгийн дэмжлэг, зээл авч байгаад олгох энэ нөхөн олговрыг нь тавих ийм хуулийн зохицуулалттай. Энэ утгаараа хэрвээ сангийн хөрөнгө хүрэлцэхгүй байвал эргээд Засгийн газраас авах учраас нэгэнт Засгийн газраас хөрөнгө нэмж авах гэж байгаа бол Засгийн газрын дансанд нөхөн олговор олгодог нь өөрөө зохицолдлогоо байхгүй байна гэдэг утгаараа нөхөн олговор олгохоос хүрээнд нь хамруулдаггүй гэсэн ийм зүйл байгаа. 
Нийт Монгол Улсын хэмжээгээр таны хэлсэн 13 их наяд төгрөгийн харилцах хадгаламж байна гэдэг нь харилцах хадгаламж хоёулаа ороод зөвхөн хадгаламжийг нь үзэх юм бол 7.8 их наяд төгрөгийн ийм хадгаламж байгаа. Гэхдээ энэ хадгаламжийн даатгалын хуулиар тэр хадгаламжийн данс байна уу, харилцах данс байна уу үл хамаараад бүгдэд нь нөхөн олговор олгохоор байгаа. Тэгэхээр энд иргэн ч орно, аж ахуй нэгж ч орж явдаг. Мөн долларын хадгаламж байна уу, төгрөгийн хадгаламж байна уу ямар мөнгөөр байснаас үл хамаараад бас нөхөн олговор олгож байгаа. Нөхөн олговор нь өөрөө 20 сая төгрөг дотроо байвал 20 саяар нөхөн олгож байгаа учраас ямар мөнгөөр байхаас үл хамаарч ингэж явж байгаа. 
Мөн оршин суугч, оршин суугч бус гэдэг хоёулаа хамаарч байгаа. Статистикийн тооцооллоор ерөнхийдөө оршин суугч бусын хадгаламж нь 1 хувь хүрэхгүй шахуу дүн байдаг учраас үүнийг нь заавал хамруулахгүй байсан дор бол хамруулсан нь зөв юм байна гэдгээрээ ингээд хуулиараа явж байгаа.
Мөнгө угаах терроримзтой холбоотой асуултад ерөнхийдөө хуульд.

Д.Дамба-Очир: - 4 номерт нэмээд нэг минут нэмээд өгье.
Б.Лхагвасүрэн: - Мөнгөн угаах терроризмыг санхүүжүүлэх хуулийнхаа зохицуулалтаар 20 саяас дээшхи бүх гүйлгээ нь өөрөө санхүүгийн мэдээллийн албанд мэдээлэгддэг гэдэг утгаараа хадгаламжтай холбоотой шинээр бий болж байгаа огцом гарч байгаа энэ хадгаламжийн мэдээлэл нь явж байдаг гэдгээрээ бас энэ хуультай зохицож уялдаж ажиллаж байгаа. Өөр мэдээлэл байвал Сангийн яамнаас хариулж өгье. 
Д.Дамба-Очир: - 3 номер Сангийн яам.
Х.Булгантуяа: - Энэ хуульд орж байгаа бас нэг томоохон өөрчлөлт гэвэл ялангуяа санхүүгийн дэмжлэгийг хадгаламжийн даатгалын корпорациас банкны шилжүүлгийн арга хэмжээний үед банкны актив пассивын зөрүүгээр санхүүгийн дэмжлэг байдлаар шилжүүлэн авч байгаа банкинд олгохоор байж байгаа. Гэхдээ үүний хувь хэмжээг санхүүгийн дэмжлэг нь түүнтэй холбоотой гарах зардлын нийлбэр нь даатгалын нөхөн төлбөр олгоход шаардагдах хөрөнгө, түүнтэй холбоотой гарах зардлын нийлбэрээс багагүй байхаар энэ бол ХДК-ийн хуульд орж байгаа бас том өөрчлөлт гэсэн үг. Түрүүний хэлсэнчлэн эрүүл мэндийн даатгал, тэтгэвэр гээд энэ сангуудаас ХДК-ийн манай орлогын 11 орчим буюу улиралд 900 орчим сая төгрөг ордог. Энэ нь одоогоор бид нар даатгалд мөнгөө төлөөд явж байгаа. 
Гэхдээ ямар нэгэн даатгалын тохиолдол үүсэх юм бол бид нар иргэд, аж ахуй нэгжүүдтэйгээ зэрэгцээд эндээс 20 сая төгрөгийн нөхөн олговроо авна гээд явахад үнэнийг хэлэхэд хэцүү байдаг. Хадгаламжийн даатгалын корпорацийн зүгээс сангийн актив хөрөнгийг аюулгүй хөрвөх чадвартай, ашигтай байх санхүүгийн хэрэгслүүдэд байршуулах ёстой байдаг. Засгийн газраас гаргасан болон батлан даасан үнэт цаас, Монголбанкны үнэт цаас, олон улсын А-аас дээш зээлжих зэрэглэлтэй олон улсын үнэт цаас гэх мэт дээр байршуулдаг гэсэн үг. Тэгэхээр бидний зүгээс энэ сангуудыг хасъя гэдэг гол санаа нь хэрвээ ийм нөхцөл байдал үүссэн тохиолдолд бид нар нийгмийн даатгалын сан засаг, иргэд, аж ахуй нэгжүүдтэйгээ зэрэгцээд бид нар эндээс нөхөн төлбөр авна гээд явахад хэцүү ийм нөхцөл байдалтай байгаа. 
Д.Дамба-Очир: - Гишүүд асуулт асууж, хариулт авлаа. Үг хэлэх гишүүд байна уу? Үг хэлэх гишүүд нэрээ өгье. Баттөмөр, Жавхлан гишүүнээр тасаллаа. Жавхлан гишүүн үгээ хэлье. 
Б.Жавхлан: - Одоо хадгаламжийн даатгалын корпорацийн эдийн засаг, санхүүгийн системд үзүүлэх ач холбогдлыг нь илүү нэмэх хэрэгтэй байгаа юм. Цаг нь болсон. Өөр олон талаар ашиглах хэрэгтэй энэ корпорацийг, энэ тогтолцоог нь. Юу вэ гэхээр Төв банкны мөнгөний бодлогын зорилтыг биелүүлэхэд хавсарга галын дэмжлэг үзүүлэх ийм боломжууд бүрдэж ирж байгаа. Тухайлбал, юу вэ гэхээр зээлийн хүүгийн асуудал байгаа. Зээлийн хүүг тогтвортой нам доор буулгахад хадгаламжийн даатгалын корпорацийн бодлогын арга хэмжээ их чухал. Энд нэг ийм санаа байгаа юм. Ер нь Казахстан болон зарим хэд хэдэн улсад амжилттай хэрэгжүүлж ирсэн туршлага байгаа. 

Тухайлбал, хадгаламжийн байж болох дундаж хэмжээг тогтоогоод түүнээс дээшхи хэт өндөр хадгаламжийн хүү амлаж байгаа ийм эдийн засгийн харилцаанд орж байгаа банкнуудад яг тэр хадгаламж дээр нь хадгаламжийн даатгалыг нь хувь хэмжээг нь өндөр тогтоох. Ингэснээр зээлийн хүүгийн суурь зардал болох хадгаламжийн хүүгийн зардлыг бодит түвшинд нь ойртуулах ийм бодлогын маш хүчтэй хэрэгсэл болох бүрэн боломжтой цаг хугацаа ирсэн. Энэ удаа орж ирж байгаа нэмэлт, өөрчлөлтөөр энэ тухай заалт байхгүй байгаа. Хуучин хууль дээр нь ч гэсэн ийм зохицуулалт байхгүй байгаа юм. Тэгэхээр хуулийг хэлэлцэх явцад энэ хуулийг сайжруулж, ийм боломж эрхийг нь хадгаламжийн даатгалын корпораци болон Төв банкинд энэ хоёр байгууллагын харилцан бодлогын уялдаа холбоог нь сайжруулж өгөх ийм зүйл заалтуудыг ярилцаарай гэж байгуулагдах ажлын хэсгийнхэнд санал болгож байна. 
Д.Дамба-Очир: - Баттөмөр гишүүн үгээ хэлье. 
Б.Баттөмөр: - Энэ хуулийг Засгийн газраас санаачилж оруулж ирсэн. Сая хэлэх гэсэн санааг Жавхлан гишүүн хэлчихлээ л дээ. Монгол Улсад Монголын ард түмний хүсэж хүлээж байгаа олон асуудлын нэг нь банкны зээлийн хүүг бууруулах асуудал байгаа юм. Банкны зээлийн хүүг бууруулах гол үндсэн суурь нь юу вэ гэхээр хадгаламжийн хүү өндөр байгаа юм. Хадгаламжийн хүү өндөр байдаг, өндөр хадгаламжийн хүү амлаад дээрээс нь даатгалын юмаа маш сайн хийж өгснөөр яах вэ, банкинд хадгалж байгаа мөнгө нэмэх гэж байгаа сайн талтай болон миний түрүүний хэлээд байгаа санхүүгийн зах зээл, ялангуяа хөрөнгө зах хөгжихийг боомилоод байгаа юм л даа. 
Би шууд юу гэж хэлдэг вэ гэхээр банкнуудын үйл ажиллагаа маань Монголд хөрөнгийн захын үйл ажиллагааг хөгжих хөрс суурийг нь сүйтгэж хаяад байна л даа. Даатгагдсан хадгаламж 17-18 хувийн хүүтэй бэлэн үйлчилгээ байхад заавал хөрөнгийн зах зээлд очиж хувьцаа аваад байх өнөөдөр Монголд боломжгүй байгаа юм. Ийм учраас тэнцвэртэй харьцаа гэж яриад байгаа нь энэ. Энэ ерөөсөө Банкны тухай хуулийн бүх зүйлийг шинэчлэл хийхдээ хөрөнгийн зах зээл гэдэг юм байнга толгойд явж байх ёстой юм. Энэ утгаар хэлээд байгаа юм. 
Тэр яах вэ, терроризмыг санхүүжүүлэх 20 саяас дээш гүйлгээд бид нар хянаж байгаа гэж байна. Хянаж байгаа л байх. Энэ яагаад тэгвэл саарал жагсаалтад орох гээд хугацаатай үүрэг аваад яваад байна вэ? Тэгэхээр хадгаламжийн даатгалын хуулиар дамжуулж терроризмыг санхүүжүүлдэг энэ мөнгөний хяналт урсгалыг хянадаг туршлагууд байна. Үүнийг та бүгд хараач гэж, хэр зэрэг харсан юм бэ гэж үүнийг сая асуусан юм. 
320 орчим тэрбум төгрөгийн өөрөөр хэлбэл, тийм нөөц бий болчихсон байгаа. Тэгэхдээ нэг утгаараа их мөнгө, нөгөө утгаараа тийм их мөнгө биш. Уг нь хэрэгцээ шаардлага нь 2.3 их наяд төгрөг хэрэгтэй байна. Тэгэхээр төрөөс юм уу, Нийгмийн даатгал, Эрүүл мэндийн даатгалын хэдэн төгрөгийг жилд 900 сая төгрөг аваад ингээд байх нь нэг хэрэг. Нөгөө талаар банкнууд чинь өөрсдөө хадгаламжийг авч бизнес хийж байгаа шүү дээ. Тэгэхээр арилжааны банкнуудын идэвх оролцоог энд сонирхлыг нь хөдөлгөх үүрэг хариуцлага, эрсдэлийг хамтарч хүлээх чиглэлээр арилжааны банкнууд яаж ажиллах ёстой юм бэ? Үүнийг бодолцгоосон уу? 
20 сая төгрөгөөр өнөөдөр өндөр хадгаламжтай байгаад 20 төгрөг өгнө гэж байгаа л даа нөхөн олговор нь. Тэгэхээр энэ хэмжээ маань юу вэ? Энэ өндөр хэмжээтэй байгаад сүүлд хасагдсан шүү дээ. Хямралын үед бараг 100 хувь даатгаад байсан. Сая Жавхлан гишүүний хэлж байгаа тодорхой хязгаар тогтоогоод тэндээ тэр даатгалын зохистой хувийг өндөр даатгалтай үед даатгалын хэмжээг багасгах ийм хөшүүргүүдийг хэр зэрэг бодолцгоосон юм бол доо та нар. Яг л гарахгүй байгаад байна л даа. Тэгээд олон асуудал байгаа. Бусад улсын туршлагыг судлах, энэ чиглэлд сайн хууль гаргахад бид нар цаашдаа яаж хийх вэ, ялангуяа банкнууд нийлээд даатгалын корпораци, ассоциаци байгуулаад ажилладаг туршлагууд байгаа. Хоршоо үүсгэдэг ийм туршлагууд байна л даа олон улсын туршлагыг хараад байхаар. Хувийн байгууллагуудын үүрэг хөгжингүй орнууд дээр маш өндөр болж ирсэн байгаа. Манайд өндөр биш ч гэсэн тодорхой хэмжээний хувийн хэвшил, хувийн хэвшил дээр суурилсан нийгэм гэдэг биз дээ. Тэгэхээр хэрэгтэй зүйл дээрээ хувийн хэвшлээ оруулдаггүй, хэрэггүй зүйл дээрээ хувийн хэвшлийг дэмжиж байна гээд том юм аваачаад хувийн хэвшилд өгчихдөг буруу туршлагууд байгаа юм. Энэ болгоныг хараач. 
Би юу гэж хэлэх гэж байна вэ гэхээр хэлэлцүүлгийн явцад Дамба-Очир дарга сайн ажлын хэсэг байгуулж, маш сайн ажиллах ийм шаардлага үүсэж байна. Хэлэлцэхийг дэмжиж байна. 
Д.Дамба-Очир: - Гишүүд асуулт асууж, үг хэлж дууслаа. Ажлын хэсэг байгуулна. Яг үүгээр. Энэ хуулийн төслөөр ажлын хэсэг байгуулаад явна. Тэгэхээр ажлын хэсэг дээрээ хадгаламжийн даатгалын корпорациудынхаа удирдлагуудыг оруулаарай. Тэгэхгүй бол танай хууль цаашаа явахгүй шүү гэдгийг би анхааруулж хэлэх гэж байна. Дээрээс нь би түрүүн хэлсэн Төрийн банкинд та нар нэлээн их хэмжээний мөнгө байршуулчихсан байгаа. Энэ асуудлаа Сангийн яам шийдэх хэрэгтэй. Татаж авч корпорацид нь буцааж өгөх юм уу, яах юм бэ гэдгийг нь, корпорацийн үйл ажиллагаа Засгийн газрын бондыг худалдаж авах, Монголбанкны үнэт цаасыг худалдаж авах гээд ийм эрсдэлгүй зүйлүүдийг хийгээд арвижуулах ажлуудаа хийж байгаа. Банкныхан гишүүдийн гаргасан саналуудыг сайн тэмдэглэж аваад ажлын хэсэг дээрээ сайн ярих хэрэгтэй. 
Ер нь арилжааны банкны тулд үүнийг байгуулсан учраас санхүүгийн зах зээл доргио үүсгэхгүйн тулд л үүнийг байгуулсан байгаа учраас арилжааны банкныхан хувь эзэмшилд орох асуудлууд нээлттэй байх нь зүйтэй юм болов уу гэсэн бодол байж байна. Ингээд хэлэлцэх эсэхийг шийдье гэдгээр санал хураалт явуулъя. 
Монгол Улсын Их Хурлын дэгийн тухай хуулийн 18.3-т заасны дагуу Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн үзэл баримтлал болон холбогдох бусад хуулийн төслүүдийг Улсын Их Хурлын чуулганаар нэгдсэн хуралдаанд оруулж, хэлэлцүүлэх нь зүйтэй гэдгээр санал хураалт явуулъя. 

80.0 хувиар уг санал дэмжигдэж байна.
Нэгдсэн чуулганд Байнгын хорооны санал, дүгнэлтийг Содбаатар гишүүн танилцуулна. 

Ажлын хэсэг байгуулж байгаа Байнгын хороон дээр. Ажлын хэсгийг Содбаатар гишүүн ахлахаар болж байгаа. Ажлын хэсэгт Баттөмөр гишүүн, Ганбаатар гишүүн, Жавхлан гишүүн, Нарантуяа гишүүн ороод ажиллахаар болж байгаа гэдгийг бас энд дуулгая. 
Ингээд дараагийнхаа асуудалд оръё. 

Дөрөв. Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төсөл
Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төслийг хэлэлцэж эхэлнэ. Ариунзаяа орж ирээд суучих ажлын хэсэг байж байна.
Өмнөх хуралдаан дээр төслийн танилцуулгыг танилцуулсан байгаа. Дээрээс нь Засгийн газрын танилцуулгыг танилцуулсан байгаа. Өмнөх хуралдаан дээр нэг асуудал яригдсан. Засгийн газрын оруулж ирсэн Засгийн газрын Хэрэг эрхлэх газрын Хөрөнгө оруулалт, төр хувийн хэвшлийн түншлэлийн асуудал хариуцсан дэд дарга энэ асуудал Засгийн газраас оруулж ирсэн. Сангийн яамны Төрийн нарийн бичгийн дарга энэ Засгийн газраас оруулж ирсэн. Үндэсний хөгжлийн газрын дарга энэ гурвыг Засгийн газраас оруулж ирсэн байгаа. 
Эдийн засгийн байнгын хорооноос 3 нэр оруулж ирж байгаа. Монголбанкны дэд ерөнхийлөгч хуулиараа орж ирж байгаа, Монгол Улсын Их Хурлын Эдийн засгийн байнгын хорооны ажлын албаны ахлах зөвлөх хуулиар орж ирж байгаа, Жавхлан гишүүний санал болгосноо Шинжлэх ухааны академийн тэргүүн дэд ерөнхийлөгчийг санал болгож оруулж байна. Жавхлан гишүүн үг хэлэх үү? 
Жавхлан гишүүний микрофон өгье. 
Б.Жавхлан: - Байнгын хорооны даргад баярлалаа. Гаргасан саналд ач холбогдол өгөөд хэлэлцэж байгаад. Томьёоллоо Шинжлэх ухааны академийн төлөөлөл гээд оруулчихвал яасан юм бэ? Заавал дэд ерөнхийлөгч, Ерөнхийлөгч гэхгүйгээр. 
Д.Дамба-Очир: - Энэ албан тушаалаар ордог юм байна лээ. Үүнийг хариуцсан дэд ерөнхийлөгч нь юм байна лээ. 
Б.Жавхлан: - Хариуцсан уу? Тэгвэл ингэж орвол яасан юм бэ? Шинжлэх ухааны академийн чиглэл хариуцсан дэд ерөнхийлөгч гэж оруулах хэрэгтэй. Тухайн асуудлын чиглэл хариуцсан дэд ерөнхийлөгч гэж. 
Д.Дамба-Очир: - Тэгэхээр ганцхан дэд ерөнхийлөгчтэй юм байна лээ. 
Б.Жавхлан: - Яваандаа хоёр гурав ч болох юм билүү, өөрчлөгдөж болно шүү дээ. Дэд ерөнхийлөгч албан тушаал оруулж байгаа нь тухайн чиглэл хариуцсаныг нь заавал оруулах хэрэгтэй байдаг юм байна лээ. Төв банкны хуулиуд дээр ч гэсэн тиймэрхүү зөрчлүүд гараад байдаг байхгүй юу. Чиглэлийн ерөнхийлөгч гэдгээр нь. Тухайн асуудал хариуцсан чиглэлийн дэд ерөнхийлөгч гэж оруулбал Шинжлэх ухааны академийн тухайн асуудал эрхэлсэн чиглэлийн дэд ерөнхийлөгч гэж оруулъя. 
Д.Дамба-Очир: - Үүн дээр тэгье. Тэргүүн дэд ерөнхийлөгч нь судалгаагаа хариуцдаг юм байна лээ. Бас нэг дэд ерөнхийлөгч байдаг юм байна аж ахуй хариуцсан тэргүүнээс гадна байдаг юм л даа. тэгвэл түүгээр нь оруулаад явъя. 
Дараахь томьёоллоор санал хураалт явуулъя. Үндэсний статистикийн хорооны зөвлөлийн бүрэлдэхүүнд Эдийн засгийн байнгын хорооноос Монголбанкны дэд ерөнхийлөгч, Монголбанкны дэд ерөнхийлөгч хаачсан бэ? Занданшатар сайд болчихлоо үндсэндээ. Таныг зовоогоод яах вэ гэж бодоод болиулчихлаа. Монголбанкны дэд ерөнхийлөгч, Шинжлэх ухааны академийн тэргүүн дэд ерөнхийлөгч, өөрөөр хэлбэл судалгаа хариуцсан, үүнийг хаалтад оруулаад өгөөрэй. Улсын Их Хурлын Эдийн засгийн байнгын хорооны ажлын албаны ахлах зөвлөх нарыг санал болгохыг дэмжье гэдгээр санал хураалт явуулъя. Ганбаатар гишүүнээ таны асуудал орох гэж байна. Ороод ир. 
Санал 80.0 хувиар дэмжигдлээ. 

Хоёр дахь санал Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж батлуулах нь зүйтэй гэдгээр санал хураалт явуулъя. Санал хураалт. Бүрэлдэхүүнийг та бүхэнд тараасан байгаа. 
Уг асуудал 80.0 хувийн саналаар дэмжигдлээ. 

Нэгдсэн чуулганы хуралдаанд Жавхлан гишүүн танилцуулчих. Статистикийг Жавхлан гишүүн нэгдсэн хуралдаанд танилцуулна. Уг асуудал шийдэгдэж дууслаа. Баярлалаа.

Дараагийн асуудал ганцхан асуудал байгаа.

Тав. Жижиг, дунд үйлдвэрлэлийн хөгжлийн дэд хорооны даргыг сонгох тухай 
Жижиг, дунд үйлдвэрийн дэд хорооны даргыг сонгох асуудал байгаа. Энэ бол жилд нэг удаа сонгогдоод явдаг юм байна. Тэгэхээр Эдийн засгийн байнгын хорооноос даргын хувьд би нэг санал оруулж байгаа юм. Ганбаатар гишүүнийг улираан сонгоё гэсэн ийм санал оруулж байна. Гишүүдээс саналтай гишүүд байна уу? Жижиг, дунд үйлдвэрийн дэд хороо. Өөр санал байхгүй бол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 5 дугаар хэсэгт заасны дагуу Жижиг, дунд үйлдвэрлэлийн хөгжлийн дэд хорооны даргаар Жамбалын Ганбаатарыг улируулан сонгоё гэсэн саналаар санал хураалт явуулъя. 
Үүний дараа хаалттай хуралдаантай зөвхөн хоёрхон минут. Монгол Улсын Их Хурлын тухай хуулийн 24 дүгээр зүйлийн 24.9, 24.10 дахь хэсэг, Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.5 дахь хэсэг санал хураалтын дүнг үндэслэн Эдийн засгийн байнгын хорооноос тогтоох нь:

Улсын Их Хурлын Жижиг, дунд үйлдвэрлэлийн хөгжлийн дэд хорооны даргаар Улсын Их Хурлын гишүүн Жамбалын Ганбаатарыг улируулан сонгосугай. 
Тогтоолын төслийг баталъя. Гишүүдээ санал хураалт явуулж байна. Тогтоолын төслийг баталъя. 

60.0 хувийн саналаар тогтоолын төсөл батлагдаж байна. Ганбаатар гишүүнд баяр хүргэж байна. Ажилд нь амжилт хүсье. 

Сүүлийнх нь нууцалъя. Нууцлахаар яадаг юм бэ? Бүгдийг нь гаргах ёстой юм уу? Хаалттай горимд шилжүүлээд явъя.
Монгол Улсын эрдэнэсийн сангийн үндсэн сангийн орлого, үндсэн болон гүйлгээний сангийн зарлагын 2018 оны төсвийг батлах тухай Улсын Их Хурлын тогтоолын төсөл байгаа юм. Энэ бол материалуудыг та бүхэнд нууцлалаар шугамаар гишүүдэд тараасан байгаа. Эрдэнэсийн санд юу ордог вэ, ямар хөрөнгөнүүд байдаг вэ гээд үүнийг хаалттай горимд шилжүүлээч. 
Дууны бичлэгээс буулгасан:


ПРОТОКОЛЫН АЛБАНЫ                                          

